
ЛАБІРЫНТ       

№12-13, верасень/кастрычнік  2011 
 

      Студэнцкая гістарычная суполка “Аматары Беларускай Гісторыі імя В. Ю. Ластоўскага” 

 
 

Карл Попер. Ці мае гісторыя які-небудзь сэнс? 

Навука - гэта ня проста «маса фактаў», а, прынамсі, калекцыя 

фактаў і, значыць, залежыць ад інтарэсаў калекцыянера-

дасьледніка, ад ягонага меркаваньня.      

У навуцы пункт гледжаньня вучонага дэтэрмінуецца навуковай 

тэорыяй. Зь бясконцасьці фактаў ды іхных аспэктаў 

выбіраюцца толькі тыя, што цікавяць дасьледніка, бо яны 

зьвязаныя з навуковай тэорыяй, якую ѐн больш-менш ясна 

ўяўляе. Прадстаўнікі адной знанай школы навуковага мэтаду 

зрабілі з гэтага выснову, што навуковы доказ заўсѐды ідзе па 

крузе ды, як казаў А. Эдзінгтон, «мы бачым сябе ў ганітве за 

сваімі ўласнымі хвастамі», таму што можам атрымаць з нашага 

фактуальнага досьледу толькі тое, што самыя ўклалі ў яго ў 

выглядзе нашых тэорыяў. Гэта, бессумлеўна, памылковая 

выснова.  

Правільна, што выбіраем факты, датычныя сканструяванай 

наперад тэорыі, але памыляемся, калі пакідаемтолькі тыя, якія пацьвярджаюць ці паўтараюць 

гэтую тэорыю ў ейным пачатным выглядзе. Мэтад навукі ў тым, каб знаходзіць факты, якія могуць 

зьнепраўджаць тэорыі. Тое, што мы называем праверкаю тэорыяў,-- гэта спроба высьветліць, ці 

няма ў іх хібы. Такім чынам, зьвесткі, што падбіраюцца адпаведна тэорыям ды пацьвярджаюць іх 

датуль, пакуль яны вы трымліваюць праверку гэтымі фактамі, усѐ ж становяць сабою нешта 

большае, чым просты паўтор раней пабудаваных тэорыяў. Факты пацьвярджаюць тэорыі тады, 

калі яны зьяўляюцца вынікамі няўдалых спробаў зьняпраўдзіць тэарэтычныя прагнозы, што 

пераканаўча сьведчыць на карысьць той ці іншай тэорыі. Таму мяркую, што менавіта магчымасьць 

зьняпраўджаньня ці фальсыфікацыі тэорыяў вызначае магчымасьць іхных праверак, а значыць, 

іхны навуковы характар. Тое, што ўсе праверкі тэорыяў,-- спробы фальсыфікацыі прагнозаў, 

атрыманых зь іх дапамогаю, даеключ да разуменьня навуковага мэтаду. Такое гледжаньне на яго 

пацьвярджаецца гісторыяй навукі, якая паказвае, што навуковыя тэорыі часта адхіляюцца 

экспэрымэнтамі і што зьняпраўджаньне іх -- рухаючая сіла навуковага прагрэсу. Таму нельга 

пагадзіцца з канцэпцыяй, паводле якой навука рухаецца па крузе. 

Разам з тым, адзін элемэнт такой канцэпцыі праўдзівы, а менавіта --усе навуковыя апісаньні 

фактаў у значнай ступені выбіральныя, ці сэлектыўныя, яны заўсѐды залежаць ад адпаведных 

тэорыяў. Гэтую сытуацыю найлепш можна апісаць, калі параўнаць навуку з пражэктарам (я 

звычайна гавару пра «тэорыю навукі як пражэктара» ў процілегласьць «теории черпающего 

сознания».  

Прыклад 

патрыятызма 
…І часам спасяні пра Яську твайго, 

Што згінуў за праўду і дабра твайго! 

Паважаныя чытачы!  

Як і пэўную частку грамадзян нашай краіны, 

мяне моцна хвалюе тое, што гісторыя Беларусі 

размываецца і перапісваецца з шалѐнай 

хуткасцю. І ўсе мы добра ведаем, што народ 

без гісторыі – гэта не народ, а звычайны 

натоўп. Знікненне гісторыі Беларусі – гэта 

вялікая пагроза не толькі краіне, але і нацыі. 

 
Самае жахлівае і балючае тое, што сапраўдных 

беларускіх герояў, патрыѐтаў і сумленных 

людзей перарабляюць на пачварных забойцаў, 

тэрарыстаў і здраднікаў, альбо наагул 

пазбаўляюць прыналежнасці да беларускага 

народа! Але найбольш мяне абражае 

перапісванне лѐсу выбітнага сына Беларусі, 

аднаго з кіраўнікоў Беларуска-Літоўскага 

паўстання, выдатнага палітыка і мысліўца – 

Вікенція Кастанціна (Кастуся) Каліноўскага.  

На мой погляд Кастусь Каліноўскі – найлепшы 

прыклад патрыятызма і адданасці сваѐй ідэе. 

Яго асоба – найлепшы прыклад для выхавання 

ў моладзі такіх цудоўных і каштоўных якасцей, 

як: адданасць сваѐй справе, любоў да Роднага 

края, цікавасць да гісторыі нашай краіны. І 

вось вам доказ, як палітычныя погляды, 

творчасць і дзейгасць Каліноўскага дапамаглі 

станаўленню поглядаў нашых славутых 

суайчыннікаў. Дзякуючы яму, натхняліся такія 

славутыя дзеячы беларускай культуры, як М. 

Багдановіч, Я. Купала, Ф. Багушэвіч, Л. 

Геніюш, У. Караткевіч, В. Быкаў, А. Карпюк. І 

ў вогуле я лічу выступленне паўстанцаў і 

самаго Кастуся Каліноўскага ў 1863 годзе – 

бессмяротным і,  нават, гераічным.  

Чаму ж зараз беларускаму ўраду не 

скарыстацца асобай Каліноўскага, як 

прыкладам для выхавання будучага пакалення? 

Па-першае, гэтая асоба будзе добрым 

прыкладам для моладзі пры любой уладзе ў 

краіне, і нават падмацуе гэтую уладу! Па-

другое, менавіта ѐн адным з першых, хто 

выступаў за самастойнасць Беларусі, яе мову і 

культуру.  

Нажаль ужо склаліся агульныя погляды наконт 

беларусаў, што мы талерантныя і памяркоўныя 

людзі, але гэта не зусім так. Нашыя продкі 

мужна і гераічна баранілі краіну ад ворагаў і 

акупантаў непералічаную колькасць разоў, і 

Каліноўскі - яскравы прыклад і доказ гэтага. 

Спачатку ―Мужыцкая праўда‖, потым 

паўстанне, і нават, калі паразы было не мінуць, 

ѐн адмовіўся ад эміграцыі і застаўся даводзіць 

справу да канца. Нават у знявольванні ѐн 

змагаўся да апошняга! Гэта былі ―Лісты з-пад 

шыбеніцы‖ – легендарны запавет беларускаму 

народу, і гучны выгук пад эшафотам, у адказ 

на тое, што у выраку яго назвалі дваранінам – 

―У нас няма дваран. Усе роўныя!!!‖ 

Цікава адзначыць, што нават у савецкі час 

улады прыязна ставіліся да асобы Каліноўскага 

і яго паплечнікаў. У школьнай і універсітэцкай 

праграме было больш падрабязнае вывучэнне 

паўстання і яго кіраўнікоў. Беларускія 

пісьменнікі актыўна пісалі пра паўстання, 

напрыклад раман Уладзіміра Караткевіча 

―Каласы пад сярпом тваім‖. Называліся вуліцы 

ў іх гонар, нажаль не цэнтральныя, здымалі 

фільмы і ставілі п’есы, адным словам – 

адносіліся станоўча. Але гэта тлумачыцца тым, 

што ўлады эксплуатавалі дзеянні Кастуся ў 

сваіх мэтах, як ілюстрацыю рэвалюцыйнага 

дзеяча, хавая сапраўдныя мэты, накіраваныя на  

вызваленне свайго народа ад расейскага 

імперыялістычнага прыгнѐту. 

Ну а як жа жыве памяць пра героя зараз? У 

сталіцы самастойнай Беларусі імѐм барацьбіта 

названа вуліца. У Горадне таксама ѐсць вуліца 

Каліноўскага. Верыцца, неўзабаве з’явяцца і 

помнікі . У Свіслачы ўжо ѐсць два бюсты 

Каліноўскага, але нажаль у астатніх гарадах не 

толькі няма помнікаў ці мемарыяльных дошак, 

але жыхары нават не ведаюць хто быў такі 

Кастусь Каліноўскі. Я праводзіў апытванне ў 

адной з гімназіяў Горадні, апытваў я вучняў 

старшых класаў і настаўнікаў. Таксама пры 

дапамозе сайтаў сацыяльных сетак, накшталт 

Vkontakte, я апытаў і незнаѐмых мне людзей, і 

з 410 чалавек, толькі 162 чалавекі ведалі хто 

такі быў Каліноўскі, такім чынам, болей за 60 

адсоткаў не ведаюць на Радзіме пра Кастуся 

Каліноўскага! 

Зараз хутка забываюць не толькі нашых самых 

яскравых герояў але і малавядомых. 

Напрыклад – Валеры Урублеўскі, Эдмунд 

Вярыга, Яраслаў Дамброўскі, Цітус Далеўскі. 

Але найбольш падрабязней я хачу спыніць 

сваю ўвагу на асобе старэйшага брата Кастуся 

– Віктара Отана Каліноўскага, якога таксама 

забыліся з часам. Я лічу, што Віктар Отан 

Каліноўскі павінен быць у спісе нацыянальных 

герояў Беларусі. Дзякуючу яму з’явіліся 

нацыянальна-рэвалюцыйныя погляды 

мірабачання ў Каліноўскага-малодшага. 

Дзякуючы Віктару да нас дайшлі многія факты 

з гісторыі Вялікага Княства Літоўскага і Рэчы 

паспалітай. Ён працаваў у Санкт-

Пяцербужскай і Маскоўскай цэнтральных 

бібліятэках. Вядома, што пасля падзела Рэчы 

Паспалітай усе гістарычная матырыяла з 

нашых тэрыторый былі перавезены ў 

цэнтральныя бібліятэкі Пяцербурга і Масквы. 

Будучы працаўніком гэтых устаноў, Віктар 

Каліноўскі меў допуск да архіваў і ўпотай 

выносіў забароненую літаратуру для 

удзельнікаў таемных рэвалюцыйных суполак, 

гурткоў і клюбаў, многія з якіх ѐн сам ствараў і 

узначальваў. А удзельнікі клюбаў і суполак, 

рабілі рукапісныя копіі і распаўсюджвалі 

інфармацыю далей. 

Таксама, на мой погляд, недапушчальна 

называць у гонар іншаземных герояў школы і 

ўстановы адукацыі, як гэта было некалькі 

месяцаў назад, з выпадкам стварэння 

навучальнай установы ў гонар Сымона 

Балівара. У нас дастаткова сваіх герояў, іх 

трэба шанаваць і паважаць іх памяць. Чаму ж 

не ўшанаваць такім чынам асобу Кастуся 

Каліноўскага? 

 

 
У суседняй Літве, у Вільні кожны год актыўна 

праходзяць акцыі пашаны паўстанцаў і самаго 

Кастуся Каліноўскага. Прыемна, што ў Вільне 

ѐсць і мемарыяльныя дошкі, і крыж на 

Лукішскім пляцы ў гонар Зыгмунда 

Серакоўскага і Кастуся Каліноўскага. Але я  

спадзяюся, што і ў нашай краіне, неўзабаве 

скора з’явяцца помнікі і мемарыяльныя дошкі, 

дні пашаны і памяці паўстання, бо на мой 

погляд, гэта славутыя старонкі нашай гісторыі.   

Нават у сучаснасці, нажаль, у нашай краіне не 

абыйшлося без непрыемных сітуацый, 

звязаных з імем Каліноўскага. У 1995 г. быў 

уведзены ордэн Каліноўскага. Гэтым ордэнам 

маглі узнагародзіць грамадзяніна за 

самаахвярнасць. Але зараз гэтага ордэна між 

дзяржаўных узнагарод Беларусі няма. Толькі 

таму, што ў 2000 годзе ордэн не зацвердзілі. 

Афіцыйна ніводнага кавалера гэтага ордэна  ў 

нашай краіне няма, таму ўзнагарода проста 

знікла.  

Сучасная беларуская гістарычная навука ідзе 

наагул па слядах савецка-расійскіх гісторыкаў 

імперыялестычнага напрамку, не саромяцца 

называць Кастуся Каліноўскага псеўдагероем, 

"польскім тэрарыстам", нават "бандытам‖. 

Cумна робіцца на душы, калі чуеш падобныя 

рэчы з вуснаў ―нашых‖, беларускіх 

даследчыкаў напрыклад Я. Трашчанка з яго 

сэрыяй антынацыянальных падручнікаў ці 

абразлівыя артыкулы галоўнага рэдактара 

часопіса ―Белдумка‖ Вадзіма Гігіна, які 

называе Мураўѐва-вешальніка – ката 

беларускага і польскага народу, таленавітым 

адміністратарам ці дэмагагічная праца А. 

Гронскага ―Конструирование героя: Кастусь 

Калиновский‖. Адна толькі назва працы 

абражае асобу Каліноўскага і ўсіх удзельнікаў 

паўстання 1863 года, і нават усіх грамадзян, 

якія паважаюць герояў Беларусі. 

Атрымліваецца, што гэта здрада не толькі 

нашай гісторыі, але і нашаму сумленню. 

Карыстаючыся выпадкам я хачу звярнуцца да 

мясцовых ўлад Горадні з заклікам ушанаваць 

памяць паўстанцаў і Кастуся Каліноўскага, 

было б цудоўна, каб быў усталѐваны помнік ці 

бюст героя і мемарыяльная дошка пашаны 

загінулых паўстанцаў! 

 А з дэмагагічнымі высновамі ―даследчыкаў‖ 

накштал Гронскага, Трашчанка ці Гігіна пра 

―Каліноўскага-паляка‖ і ―бандытаў-

паўстанцаў‖ я не пагаджуся ніколі. Чаму? А 

адказ зусім просты: 

-Пароль паўстанчыскай арганізацыі быў такі: –

Каго любіш? –Люблю Беларусь! –Так узаемна!         

Артыкул: Алесь Кайрыс (студэнт ГрДУ імя 

Я. Купалы) 

 

 
 

Дыскусія:  

Урокі Рэчы 
Паспалітай 

актуальныя і сёння   
 

 [«Delfi.lt», Літва]. Дыскусія гісторыкаў Літвы, 

Польшчы, Беларусі і Украіны ў МЗС Літвы 

«Традыцыя Вялікага Княства Літоўскага ў 

кантэксце сучаснай дыпламатыі», нягледзячы 

на агульны сяброўскі і даверны тон, усѐ ж 

пазначыла некаторыя пытанні, якія 

патрабуюць далейшага абмеркавання. 

Літве, Беларусі, Украіне і Польшчы ѐсць чаму 

павучыцца ў агульнага мінулага, лічаць 

гісторыкі і дыпламаты. Падчас дыскусіі ў МЗС 

Літвы міністр Аўдронюс Ажубаліс адзначыў, 

што знікненне Рэчы Паспалітай з'яўляецца 

красамоўным палітычным урокам, актуальным 

і сѐння. А некаторыя гісторыкі пры гэтым з 

шкадаваннем канстатавалі, што часта ўрокі 

гісторыі нікога нічому не вучаць. 

Дыскусія гісторыкаў Літвы, Польшчы, 

Беларусі і Украіны ў МЗС Літвы «Традыцыя 

 
Вялікага Княства Літоўскага ў кантэксце 

сучаснай дыпламатыі», нягледзячы на агульны 

сяброўскі і даверны тон, усѐ ж пазначыла 

некаторыя пытанні, якія патрабуюць 

далейшага абмеркавання. 

Гэта аспекты стаўлення да гісторыі Вялікага 

княства Літоўскага і стаўлення да яе 

гістарычных традыцыях у розных краінах. 

Кіраўнік МЗС Літвы Аўдронюс Ажубаліс, 

адзначыў, што «у нас ѐсць, што прыгадаць». 

Паводле яго словаў, часы, пра якія вялося 

падчас абмеркавання (канец 18-га стагоддзя), 

скончыліся трагічна (знікненнем дзяржавы Рэч 

Паспалітая), «але яны далі неацэнны 

гістарычны досвед і красамоўны палітычны 

ўрок». 

«Гэтыя ўрокі, не баюся гэтага падкрэсліць, 

застаюцца актуальнымі і каштоўнымі для 

літоўскай вонкавай палітыкі», - адзначыў ѐн. 

Чаму вучыць гісторыя? 

Беларускі гісторык Георгі Галенчанка 

адзначыў, што фінал Рэчы Паспалітай - 

павучальны і для нашага часу. «Мы бачым, 

што дэмакратычнае развіццѐ дзяржаваў 

Еўропы звязанае з пераадоленнем саслоўнага, 

нацыянальнага, рэлігійнага абмежавання і 

манапалізацыі», - сказаў на заканчэнне 

гісторык. 

На гэтую рэпліку ўкраінскі гісторык Алена 

Русіна заўважыла: рэальнасць паказвае, што 

«урокі гісторыі, на жаль, нікога нічому не 

вучаць". Гісторык І. Марзалюк адрэагаваў на 

гэта фразай В. Ключэўскага: «гісторыя нікога 

не вучыць, яна наказвае тых, хто не хоча 

прыгадваць яе ўрокі». 

«Гісторык - гэта не пракурор, а адвакат. 

Зразумець і растлумачыць, а не пакараць сваіх 

продкаў - гэта галоўнае », - сказаў на 

заканчэнне ѐн. 

Іншы беларускі гісторык Алесь Белы параўнаў 

гісторыю Рэчы Паспалітай канца 18-га 

стагоддзя з гісторыяй 20-га стагоддзя, у 

прыватнасці, з часам заключэння пакта 

Молатава-Рыбентропа, калі асобныя дзяржавы 

не змаглі супрацьстаяць геапалітычным 

выклікам часу. 

«Мы і зараз жывем у такі час, калі вельмі мала 

залежым ад саміх сябе і вызначэння сваіх 

доўгатэрміновых інтарэсаў, - казаў ѐн. - І 

падзеі таго часу могуць падахвочваць нас да 

пераадолення гэтага шматвяковага заганнага 

кола». 

Традыцыі ВКЛ у розных краінах 

Дыскусія ў МЗС была прымеркаваная да 220-

годдзя з дня заснавання дыпламатычнай 

службы Рэчы Паспалітай, аднак яна плаўна 

перайшла ў абмеркаванне спецыфікі ВКЛ. 

Падчас дыскусіі гісторыкі зрабілі асаблівы 

акцэнт на ролі русінаў (усходнеславянская 

этнічная група) у гісторыі ВКЛ, а пасля і 

літоўска-польскай дзяржавы, адзначыўшы, што 

каталіцызм і дзяржаўная палітыка Рэчы 

Паспалітай не маглі зрабіць яе дзяржавай трох 

ці чатырох народаў, паколькі ішла 

мэтанакіраваная палітыка скарачэння 

колькасці праваслаўнага насельніцтва. 

Гісторык Альфрэдас Бумблаускас заўважыў, 

што ўсѐ ж, відаць, варта казаць не толькі аб 

двух народаў, якія насялялі тэрыторыю Рэчы 

Паспалітай, бо ВКЛ, як частка дзяржавы, было 

далѐка неаднародным па сваім этнічным 

складзе. 

Магілѐўскі навуковец І. Марзалюк падкрэсліў, 

што пасля сярэдзіны 17-га стагоддзя 

адбываецца «канчатковая маргіналізацыя 

русінскіх элітаў» і ў выніку казаць аб русінскім 

палітычным прадстаўніцтве ў Рэчы Паспалітай 

не выпадае. 

У свой чарод, спецыяліст па геаграфіі ВКЛ А. 

Белы адзначыў, што патрэбная новая 

калектыўная праца па гісторыі княства, бо 

старыя працы не заўсѐды адпавядаюць рэаліям 

і поглядам на гісторыю. Паводле ягоных 

словаў, гісторыкам розных краін трэба 

супрацоўнічаць шчыльней. 

Украінскі гісторык Алена Русіна распавяла, 

што гісторыя ВКЛ, як перыяд і ўкраінскай 

гісторыі, практычна адсутнічае ў падручніках 

краіны. Паводле яе слоў, існуе гісторыя 

Кіеўскай Русі, пасля з' яўляецца Багдан 

Хмяльніцкі, а перыяд, які быў паміж - не 

адлюстраваны. 

«Сучасная ўкраінская ідэалогія будуецца на 

казацкай вольніцы, тады была барацьба. У 

перыяд ВКЛ не адбывалася ніякай 

нацыянальнай барацьбы. Гэта значыць, 

патрэбна барацьба, а калі гэтай барацьбы не 

было, то такая гісторыя не актуальная», - 

казала яна. 

Прысутнасць ўкраінскага народа ў гісторыі 

княства ў савецкай гістарыяграфіі і ў 

цяперашняй гістарыяграфіі замоўчваецца, 

перакананая яна. 

«Цяпер у Украіне ўсе сілы накіроўваюцца на 

вывучэнне казацтва. Аднак з'явіліся кнігі, якія 

для многіх украінцаў адкрылі сам факт 

існавання эпохі ВКЛ. А гэта для нашай краіны 

- сярэднявечча, у поўным сэнсе гэтага слова», - 

падкрэслівае яна. 

Ці нацыяналізуюць ці гісторыю?Зайшла 

гаворка і пра нацыяналізацыі гісторыі. 

Удзельнікі дыскусіі - прафесійныя гісторыкі - у 

адзін голас адзначылі, што паміж калегамі 

розных краін ідзе нармальны навуковы дыялог, 

без усякага дамешку палітыкі. 

Літоўскі гісторык Р. Шмігелскіце адзначыла, 

што часам даводзілася сутыкацца з тым, што 

гісторыю тая ці іншае дзяржава спрабавала 

нацыяналізаваць. Спробу нацыяналізацыі 

гісторыі яе беларускі калега Г. Галенчанка 

назваў спадчынай традыцыі савецкай навукі, 

«калі гісторыкі дзейнічалі строга ў рамках 

сваѐй краіны» (на той момант рэспублікі). 

На ягоную думку, трэба вывучаць гісторыю 

Літвы і Русі, як дзвюх асноўных частак ВКЛ. 

Ён лічыць, што некаторыя беларускія, 

літоўскія і польскія гісторыкі «перагібаюць 

палку» ў малюнку тых ці іншых падзей і 

гістарычных рэалій, аднак адзначыў, што 

часцей за ўсѐ гэта навукова-папулярныя працы, 



6 
 

якія маюць мала агульнага з навукай. Ён 

упэўнены, што на гісторыю ВКЛ трэба 

глядзець у шырокім кантэксце. 

Гісторык І. Марзалюк перакананы, што «тыя 

гісторыкі, якія знаходзяцца ў рамках навуковай 

парадыгмы, калі нават не заўсѐды падзяляюць 

погляды адзін аднаго, працуюць у рэжыме 

нармальнай дыскусіі». Ён падкрэсліў, што 

неабходна памятаць і пра тое, што калі ўзнікае 

нацыя, узнікае нацыянальны гістарычны 

наратыў. 

«Усѐ адбываецца паводле хрысціянскіх 

прынцыпаў, дзе ѐсць свае культавыя героі, 

ѐсць адвечныя ворагі, выбудоўваецца 

прамалінейная і не вельмі навуковая 

канструкцыя, яна і транслюецца на масы 

насельніцтва, якія павінны стаць мадэрнай 

нацыяй», -- лічыць ѐн. 

Трэба падзяляць гэтыя рэчы, упэўнены ѐн. 

«Мы адбыліся як дзяржавы і гісторыкам няма 

чаго дзяліць, а трэба вывучаць працэс такім, 

якім ѐн быў. Ні хлусіць, ні фальсіфікаваць, а 

займацца навукай, а не яе навукападобнай 

імітацыяй. І ў гэтым плане я не бачу праблем і 

канфлікту паміж палякамі, літоўцамі і 

беларусамі», - адзначыў ѐн. 

«Калі хтосьці за кошт кагосьці хоча 

выбудаваць вялікую традыцыю - варта ўжо 

акуратней з гэтым, гэта не канец 19-га і не 

пачатак 20-га стагоддзя, - заклікаў ѐн. - Калі 

гэты тэкст навуковы, значыць, чалавек шукае 

праўды, у адрозненне ад палітыка, які шукае 

перамогі любой цаной », - рэзюмаваў ѐн. 

У заключэнне тэмы заснавання 

знешнепалітычнага ведамства Рэчы 

Паспалітай, якая і была заяўлена як асноўная, 

гісторык Р. Шмігелскіце адзначыла, што 

вытокі міністэрства замежных спраў трэба 

шукаць глыбей за падзеі 220-гадовай даўніны, 

а менавіта - у гісторыі Вялікага княства 

Літоўскага і дзейнасці канцлера. А віцэ-

міністар МЗС Эвалдас Ігнатавічус рэзюмаваў, 

што, так ці інакш, а 19 чэрвеня Літве ѐсць што 

адзначаць і назваў гэта асноўным вынікам 

дыскусіі. 

На падставе Канстытуцыі 3-га мая 19 чэрвеня 

1791 года было створана першае ў гісторыі 

дзяржавы знешнепалітычнае ведамства Рэчы 

Паспалітай, першым міністрам якога стаў 

апошні канцлер ВКЛ Ёахім Літавор Храптовіч. 

Артыкул: Канстанціна Амялюшкіна 

 

“Позірк мінулай                  

эпохі” 

14 кастрычніка ў Вялейскім краязнаўчым музеі 

адбылася фотавыстава П. Валынцэвіча ―Позірк 

мінулай эпохі‖. 

На выставе было прадстаўлена больш паўсотні 

фотаздымкаў, частка якіх адлюстроўвае г. 

Вялейку і вѐскі Вялейскага раѐна на пачатку 

ХХ стагоддзя. Большасць фотаздымкаў будзе 

паказана шырокаму колу гледачоў упершыню. 

На выставе кожны зазірнуў на Вілейшчыну і ў 

іншыя старасвецкія куткі Беларусі дзякуючы 

фотаздымкам Паўла Валынцэвіча – 

беларускага святара фотааматара, які паспеў 

захаваць на шкляных негатывах аблічча 

мінулай эпохі. 

Павел Канстанцінавіч Валынцэвіч (1875 – 

1962) нарадзіўся ў мястэчку Вялікая 

Бераставіца Гродзенскай губерні, у сям’і 

дыякана мясцовай царквы.  

 
У 1897 годзе скончыў Віленскую духоўную 

семінарыю і затым 65 год свайго жыцця аддаў 

служэнню Богу, якое пачынаў псаломшчыкам. 

У 1899 годзе стаў настаяцелем царквы ў вѐсцы 

Касута на Вялейшчыне. Менавіта фотаздымак 

царквы стаў адным з першых, які зрабіў Павел 

Валынцэвіч сваім фотаапаратам. 

У 1902 - 1904 гадах Павел Валынцэвіч 

працаваў школьным інспектарам у мястэчку 

Дзясна, а пазней узначаліў прыход Свята-

Нікольскага праваслаўнага храма ў вѐсцы 

Узмѐны (Міѐрскі раѐн), дзе праслужыў 43 

гады. Жыццѐвы шлях айца Паўла закончыўся 

без малога 50 год назад у Ваўкавыску. 

Святар Павел Валынцэвіч меў шырокае кола 

інтарэсаў. Ён пісаў карціны, захапляўся 

астраноміяй і прыродазнаўствам, карыстаўся 

сонечным гадзіннікам і менавіта па ім 

выстаўляў час на кішэнным. Сабраў вялікую 

бібліятэку, якой карысталіся ўсе яго знаѐмыя і 

вернікі. Жыва цікавіўся палітыкай, разводзіў 

пчол... Але найбольшым яго захапленнем было 

фатаграфаванне. 

 
вёска Касута 

Гэтай новай незвычайнай справай айцец Павел 

зацікавіўся менавіта ў Касуце. Там і пачаў 

фатаграфаваць. Здымаў усѐ, што было навокал, 

усе падзеі, якія назіраў: храмы, гасцей, уборку 

ўраджаю, будаўніцтва хаты, прыродныя з’явы. 

Таму галоўнай адметнасцю фатаграфічнай 

спадчыны Паўла Валынцэвіча і сталі менавіта 

такія здымкі, якія зафіксавалі гісторыю свайго 

часу. 

25 гадоў ѐн здымаў сваю сям’ю (тры 

пакаленні), месцы, дзе яны доўга жылі або 

бывалі наездамі, будні бліжэйшага асяроддзя. 

Яго працы дыхаюць мірам і любоўю, як 

быццам бы не было войнаў, рэвалюцый, 

акупацыі... Фатаграфіі П.Валынцэвіча 

паказваюць нам людзей, якія ўмелі жыць, 

любіць, працаваць, думаць, паважаць сябе. 

Унікальны фотаархіў Паўла Валынцэвіча 

фарміраваўся год за годам. Самы стары 

негатыў калекцыі датуецца пачаткам ХХ 

стагоддзя, а апошні – 1953 годам. Адметнасць 

гэтага фоталетапісу яшчэ у тым, што яго 

негатывы выкананы на шкле, а матэрыял гэты 

вельмі далікатны, і такія негатывы, а аднаму з 

іх больш стагоддзя, часта не дажываюць да 

нашага часу. І тым не менш, фотаархіў Паўла 

Валынцэвіча захаваўся і сѐння мы маем 

выключную гістарычную каштоўнасць. 

Артыкул: Вольга КОЛАСАВА, старшы 

навуковы супрацоўнік ДУ “Вялейскі 

краязнаўчы музей‖ 

 

 
 

ПРОДКІ ШМАТЛІКІХ 

БЕЛАРУСАЎ БЫЛІ 

ЛІТВІНАМІ 
(40 фактаў з першакрыніц) 

15. Венецыянскі дыпламат М.Фаскаріно ў 1557 

году таксама пісаў, што «маскалі кажуць і 

пішуць на славянскай мове, таксама як 

далматы, чэхі, палякі і літвіны»; 

16. Літоўскі асветнік Лаўрын Зізаній выдаў у 

1626 году па замове патрыярха праваслаўны 

«Катэхізіс», у якім так растлумачыў назву 

кнігі: «па-літоўску гэта абвяшчэнне, рускім жа 

мовай намінуецца беседословие»; 

17. Слоўнік Памвы Берынды 1627 гады: 

«Завес: Чэскі і Рускі когут. Валынскі певень. 

Па-літоўску певень»; 

18. ―О судныхъ поединкахъ въ Россіи»: 

Литвинъ искусно подскочилъ къ 

Москвитянину и пустилъ въ отверстіе 

наличника щепоть песку такъ, что ослепилъ 

его и въ это время началъ железнымъ 

топоромъ ломать его оружіе‖. Рафаилъ 

Барберини. (XVI в.) Очевидецъ этого 

поединка; 

Да 150 годдзя з дня 

нараджэння  

Ігната Буйніцкага 
Актор і рэжысѐр, заснавальнік беларускага 

прафесійнага тэатра нарадзіўся на 

Глыбоччыне. 

 

 
Радзіма Ігната Цярэнцьевіча — фальварак 

Палівачы Празароцкай воласці Дзісенскага 

павета Віленскай губерні (зараз Глыбоцкі 

раѐн). Гадаванец шляхецкай сям’і, ѐн, 

скончыўшы Рыжскае землямернае вучылішча, 

працаваў каморнікам. Акцѐрскую падрыхтоўку 

набыў у прыватнай драматычнай студыі ў 

Вільні. 

У Празароках Буйніцкі арганізаваў крэдытнае 

таварыства, дзе сяляне пад невялікі працэнт 

маглі атрымаць пазыку. Раз’язджаючы па 

справах, Ігнат Цярэнцьевіч заўжды запісваў у 

вялікі сшытак народныя песні, танцы, звычаі, 

збіраў узоры адзення, арнаменту. А 

тэатральную дзейнасць распачаў беларускімі 

вечарынкамі ў сваім фальварку, у якіх 

удзельнічала мясцовая моладзь. Сам добра 

спяваў, танцаваў, дэкламаваў і быў за 

рэжысѐра. 

У 1907 г. з дочкамі Вандай і Аленай, з сябрамі 

Буйніцкі стварыў у Палівачах аматарскую 

трупу. Яе выступленні выклікалі шырокі 

розгалас, бо са сцэны гучала беларуская мова, 

выконваліся народныя песні і танцы. 

Паклаўшы рэквізіт на вазы, гэтыя артысты 

ездзілі ад мястэчка да мястэчка. У Дзісне і 

Лужках, Язне і Празароках, у Глыбокім, дзе 

пабывалі яны, узнікалі гурткі самадзейнасці. 

Чуткі аб «дваровым тэатры» дасягнулі Вільні, і 

ў лютым 1910 г. вясковых артыстаў запрасілі 

выступіць там у першай беларускай вечарыне. 

Поспех быў незвычайны – і Буйніцкі вырашыў 

стварыць прафесійны тэатр. Улетку 

сфарміравалася трупа і распачаліся працяглыя 

гастролі: Свянцяны, Паставы, Полацк, Капыль, 

Нясвіж, Клецк, Слуцк, Ляхавічы, Мінск… 

Тэатр выступаў нават у Варшаве і двойчы – у 

Пецярбургу. Рэпертуар склалі п’есы «Па 

рэвізіі» і «Пашыліся ў дурні» М. 

Крапіўніцкага, «Модны шляхцюк» К. Каганца, 

«У зімовы вечар» паводле Э. Ажэшкі, 

«Сватанне» А. Чэхава. 

Буйніцкі кіраваў трупай, быў не толькі яе 

адметным артыстам, а і фундатарам. Яго 

падтрымлівалі Янка Купала, Ядвігін Ш., Цішка 

Гартны, Змітрок Бядуля, Алаіза Пашкевіч 

(Цѐтка) і іншыя дзеячы беларускай культуры. 

Але ў 1913 г. з-за палітычнага ўціску і 

фінансавых цяжкасцей тэатральны калектыў 

давялося распусціць. Спадзяваўся сабраць 

новы, ды перашкодзіла Першая сусветная 

вайна. 

Праз тры гады Ігната Цярэнцьевіча абралі 

старшынѐй Першага таварыства беларускай 

драмы і камедыі, адным з арганізатараў якога 

ѐн быў. На аснове таварыства потым узнік 

Беларускі дзяржаўны тэатр імя Янкі Купалы. 

Аднак Буйніцкаму давялося ісці на фронт, дзе 

22 верасня 1917 г. ѐн раптоўна памѐр ад тыфу. 

56-гадовага тэатральнага дзеяча пахавалі на 

салдацкіх могілках каля вѐскі Палачаны, на 

Маладзечаншчыне. Пазней родныя перавезлі 

прах у Палівачы, а ў 1975 г. ѐн быў 

перазахаваны ў цэнтры Празарокаў. Над 

магілай – помнік (скульптар І. Міско, 

архітэктар М. Бурдзін). 

У 1980-х, калі я даволі часта ездзіў у Вільню 

для збору матэрыялаў па гісторыі свайго раѐна, 

пісьменніца Зоська Верас неяк спыталася, ці 

ведаю пра Ігната Буйніцкага. І параіла 

пачытаць артыкулы 1910-х гадоў у «Нашай 

ніве», прысвечаныя яго знакамітаму тады 

тэатру. Я зрабіў выпіскі адтуль. Вось што 

сведчыць невядомы аўтар допісу «Беларускі 

вечар у Дзісне»: «Дзісна не помніць такога 

збору народу… і першае роднае слова са сцэны 

вітана было не адной слязой з 

перапоўніўшыхся грудзей і безумоўчным 

гукам галасоў…Калі пачаліся беларускія 

танцы на сцэне, уся зала стагнала глуха ад 

пахвальных крыкаў, а на галовы танцораў 

сыпаліся кветкі і ўсцілалі ім 

дарогу…Дзісненскія беларусы доўга будуць 

помніць гэта». 

27 снежня 1912 г. у Пецярбургу адбыўся 

«вечар усіх народаў, што жывуць у 

Расіі…Найбольш публіка біла «брава» 

беларусам за іх народную натуральную 

прастату. Буйніцкаму паднеслі лаўровы вянок 

з чырвонай стужкай і каштоўны падарунак у 

скрыначцы. Ніколі і нідзе не бачыў, каб гэтак 

што спадабалася пецярбужцам, як беларускія 

танцы: «Мельнікі», «Лявоніха», «Юрачка», 

«Верабей»…Потым публіка распытвалася ў 

Буйніцкага – скуль і якія гэта беларусы 

з’явіліся? Бо раней іх не чуваць было…» 

(«Наша ніва» за 4 студзеня 1913 г.). 

Справа, распачатая Ігнатам Буйніцкім, жыве — 

у Беларусі плѐнна працуюць прафесійныя і 

аматарскія тэатры. Мастацтвазнаўцаў дагэтуль 

вабіць постаць прапагандыста «мужыцкага» 

мастацтва.  

Падзвіжніцкі рэй Буйніцкага апелі ў сваіх 

вершах Уладзімір Караткевіч, Антон Бялевіч, 

Пятрусь Макаль, Навум Гальпяровіч, Алесь 

Жыгуноў, аповесць «Апошняя дзея» 

прысвяціла яму Ірына Жарнасек. У 

Празароцкай СШ Глыбоцкага раѐна пад 

кіраўніцтвам яе дырэктара і краязнаўцы Вольгі 

Гінько створаны музей І. Буйніцкага. У 

Маладзечне ў гонар бацькі нашага 

нацыянальнага тэатра названа вуліца, у 

Глыбокім – вуліца і глядзельная зала 

гарадскога цэнтра культуры. 

Артыкул: Кліменція Кожана, Народнае слова 

 

 
 
 
 
 
 
 
 
 
 
 
 
 
 

Беларускія танкавыя аддзелы 
XVIІ стагоддзя 
Пры канцы XVI стагоддзя Рэч Паспалітая была 

ўцягнутая ў дынастычную барацьбу шведскага 

каралеўскага дома Вазаў.  

Жыгімонт ІІІ Ваза, кароль польскі і вялікі 

князь літоўскі, спрабаваў захаваць за сабой 

яшчэ і шведскае каралеўства. Яму процістаяў 

яго дзядзька Карл ІХ. 

 
                                        Жыгімонт ІІІ Ваза 

У 1598 годзе Жыгімонт высадзіўся ў Швецыі, 

але быў разбіты. І ўжо ў 1600-м шведскія 

войскі акупавалі Інфлянты.  

Пачалася вайна, якая цягнулася 

дзесяцігоддзямі і водгуллем якой быў т.зв. 

«шведскі патоп» 1650-х. Але ў часы Карла ІХ 

фартуна часта змяняла ўлюбѐнцаў. Бо шведам 

супрацьстаялі магутныя вайсковыя стратэгі — 

Ян Караль Хадкевіч і Крыштоф Радзівіл 

Пярун. 

У 1605 годзе Карл IX высадзіўся ў Інфлянтах з 

13-тысячным войскам. Ён кіраваўся да Рыгі — 

захапіўшы яе, шведы «замкнулі» б выйсце да 

Балтыкі па Дзвіне і заблакавалі гандаль. 

Устрывожаны дадзенымі выведкі Жыгімонт 

Ваза выслаў вялікаму гетману Яну Каралю 

Хадкевічу 100 тысяч залатых на ўтрыманне 

войска. 

Яго аддзелы хуткім маршам прайшлі за два дні 

80 кіламетраў ад латвійскага горада Цэсіса да 

Дзвіны і занялі пазіцыі каля вѐскі Кірхгольм 

(цяпер Саласпілс). 

390 год таму была атрымана  бліскучая 

перамога войскаў Рэчы Паспалітай Абодвух 

Народаў на чале з выдатным беларускім 

палкаводцам Найвышэйшым гетманам 

ВКЛ Янам Каралѐм Хадкевічам над 

турэцкім войскам султана Асмана ІІ і 

войскам Крымскага Ханства пад Хацінам 

на Днястры. У выніку гэтай маштабнай 

кампаніі 70-тысячнае войска Рэчы 

Паспалітай ушчэнт разбіла 220-тысячную 

армаду ворага (2—28 верасня 1621 года). 

Войска Хадкевіча складалася з 1000–1300 

пехацінцаў і 2900–2500 коннікаў. З апошніх 

было 1,7–2,1 тысячы цяжкіх коннікаў — 

гусараў. Падыйшлі і курляндскія падмацаванні 

— 300 рэйтараў. Войска мела сем гармат. 

 
Карціна Пітара Снаерса «Бітва пад Кірхгольмам» (1630) 

Вось як апісвае дыспазіцыю войска Рэчы 

Паспалітай гісторык Міхась Чарняўскі: 

«Гетман паставіў сваѐ войска ў тры лініі. 

Цэнтр пазіцыі занялі 300 гусараў самога 

Хадкевіча на чале з вядомым ротмістрам 

Вінцэнтам Войнам. Правей стаў гусарскі полк 

яшчэ аднаго выпрабаванага ваяра — Яна 

Сапегі. Наперадзе палка было 350 вершнікаў 

брата гетмана Аляксандра Хадкевіча, а таксама 

Шчаснага Невяроўскага. У другой лініі стаялі 

гусары самога Сапегі і Вілямоўскага. Заплечча 

ж занялі коннікі Змітра Барухоўскага і 

будучага амсціслаўскага ваяводы Марціна 

Гедройца. Цэнтральная групоўка была 

ўзмоцненая вершнікамі Тодара Ляцкага. 

Найбольшая моц беларускага войска 

сканцэнтравалася на левым крыле. Тут полк на 

900 гусарскіх шабляў Тамаша Дубровы быў 

дапоўнены лѐгкімі вершнікамі. 

Тылы войскаў Хадкевіча замыкалі вершнікі 

Яна Кішкі, Адама Тальвоша і Станіслава 

Белазора. Знайшлося ў баявых шыхтах месца і 

інфлянцкай пяхоце, а таксама райтарам 

курляндскага герцага. Пры беразе Дзвіны каля 

лагеру сталі чатыры конныя харугвы 

беларускіх татараў. Яны павінны былі 

ахоўваць вазы, а пры неабходнасці 

пераследваць праціўніка». 

13-тысячнае шведскае войска, якое на той час 

ужо абклала Рыгу, складалася з 13 батальѐнаў 

(рэгіментаў) пяхоты і 11 эскадронаў конніцы, з 

11 гарматамі. 

Праціўнікаў падзяляла нізіна з ручаѐм. 

Хадкевічу выслаў наперад лѐгкія аддзелы з 

загадам патурбаваць шведаў, а пасля 

інсцэнаваць адступленне.  

Шведскі кароль папаўся на хітрыкі: ѐн загадаў 

палове войска рушыць наўздагон. Такім 

чынам, Хадкевіч атрымаў магчымасць біцца з 

паловай войска за раз. 

Калі шведы ўздымаліся на пагорак, іх спачатку 

сустрэлі агнѐм. А пасля на іх абрынуліся 

гусарскія аддзелы Войны і курляндскія 

рэйтары Кетлера. 

У тыя часы  

цяжкая конніца выконвала ў бітвах ролю 

ўдарнай сілы, якую ў часы Другой сусветнай 

перахапілі танкавыя аддзелы. Ударыць з 

разгону, раскалоць фланг праціўніка, расцерці 

цяжарам — вось была задача «крылатага 

войска».  

Злева шведскую пяхоту абыйшла ўдарная 

групіроўка Дубровы і ў сустрэчным баі разбіла 

райтарыю Мансфельда, якая прыкрывала тыл 

пяхоты. Скіраваўшы ў пагоню за разбітымі 

рэйтарамі лѐгкія харугвы, Дуброва павярнуў 

свой гуф на пяхоту. Амаль адначасова на 

правым крыле гуф Сапегі здолеў разбіць і 

пагнаць колькасна мацнейшую райтарыю 

Бранта (1200 райтараў). Тымчасам, гуфы 

Войны і Кетлера вязалі боем шведскую пяхоту. 

 
Ян Караль Хадкевіч 

Шведы трапілі ў цяжкае становішча: палова іх 

конніцы была разбітая, а палова пяхоты 

трапіла ў акружэнне. 

Карл IX скіраваў супраць Сапегі рэшту сваѐй 

кавалерыі, а адагнаная райтарыя Бранта 

аднавіла шыхт і ўдарыла на Сапегу з фланга. 

 
атака гусараў на шведскую пяхоту. 

Тады Хадкевіч, бачачы, што Карл IX ужо не 

мае рэзерваў, скіраваў свой рэзервны гуф 

Ляцкага (200 гусараў) на фланг райтарыі, якая 

білася з гуфам Сапегі.  

Шведская конніца пабегла. Завяршаючы 

поспех, гусарыя Сапегі і Ляцкага пагналі 

пяхоту, якая яшчэ баранілася. 

Карл IX з рэшткамі войска ледзьве паспеў 

адплысці. Войска Хадкевіча ўзяло 60 сцягоў і 

11 гармат. 

Страты шведаў дасягалі некалькіх тысяч 

чалавек. Страты Хадкевіча, паводле яго 

рапарту, склалі… 100 чалавек забітымі і 200 

параненымі. 

Сучаснікі называлі тую бітву ўзорнай. 

Найлепшыя тагачасныя палкаводцы віншавалі 

Хадкевіча з перамогай над утрая большым 

войскам. Але, як і бітва пад Оршай, яна не 

адбілася значна на агульнай хадзе вайны. 

Замацаваць кірхгольмскі поспех кіраўніцтва 

Рэчы Паспалітай не здолела, у хуткім часе 

ўцягнуўшыся ў маскоўскую авантуру. 

Зрэшты, як заўжды ў гісторыі, не ўсѐ было 

адназначна.  

Надышоў момант, калі эліта Вялікага Княства 

Літоўскага, ачоленая Радзівіламі, пабачыла 

інтарэсы сваѐй зямлі ў саюзе са Швецыяй… 

Артыкул: Наша ніва верасень 2011 

 

 
 

 

 

 

 

Што спрыяе разросту i 

ўпадку народаў i дзяржаў 
 

Гiсторыя — гэта вялiкi магiльнiк i калыбка 

дзяржаў i народаў. Ня толькi ў стараветнай, але 

i ў навейшай гiсторыi мы можам бачыць многа 

прыкладаў, як малыя, саўсiм нязначныя 

княствы вырасталi ў аграмадныя дзяржавы i, 

на'дварот, вялiкiя i сiльныя дзяржавы малелi, 

рассыпалiся, а ўрэшце саўсiм сыходзiлi з 

гiстарычнай арэны. Разважаючы над доляй 

дзяржаў i народаў, само сабой вынiкае 

пытанне: якiя прычыны спрыяюць iх разросту i 

што спрычыняецца да iх упадку? Чаму, 

прыкладам, маленькая Лiтва ў свой час 

разраслася ў аграмадную дзяржаву, межы якой 

сягалi Балтыцкага й Чорнага мора ўдоўжкi, 

Тыльзыту й Каломны пад Масквой ушыркi. 

Чаму некалькi сот годаў праiснаваўшы, яна 

ўтрацiла жыццѐвыя сокi, пачала занепадаць i 

ўрэшце перастала iснаваць як дзяржава? Скуль 

чэрпала буйныя жыццѐвыя сокi Маскоўскае 

захудалае княства, што з бегам часу сталася 

Расiйскай iмпэрыяй, якая займае шостую часць 

зямельнай сушы? Гэтаксама чамусьцi 

маленькая Прусiя вырастае ў нямецкую 

iмпэрыю. У стараветнай гiсторыi падобных 

прыкладаў можна налiчыць шмат болей: 

Эгiпэт, Пэрсiя, Рым, Юдэя i мн. другiх.  

Праглядаючы гiсторыi народаў, найперш 

кiдаецца ў вочы тое, што дзяржавы ўтвараюць 

толькi народы з ярка выражанымi 

iндывiдуальнымi рысамi або ярка акрэсленымi 

iмкненнямi. Не было ў гiсторыi прыпадку, каб 

утварыў трывалую дзяржаву народ, каторы па 

сваѐй iстоце зьяўляецца нечым пераходным, 

неакрэсленым, у каторага няма выразных 

рысак, якiя адрознiваюць яго ад другiх, 

падобных яму народаў. Ярка зарысаваная 

iндывiдуальнасць народа — гэта першы i 

найважнейшы варунак, патрэбны да яго 

iснавання i разросту. Гэта iндывiдуальнасць 

народа можа выражацца ў яго асобнай расе, 

рэлiгii, мове, гiстарычных традыцыях, урэшце 

— у яго народным iменi. Народы, каторыя не 

абладаюць, выключна для сябе, нiводнай з 

KRYŬJA 

павышшых рысаў i не маюць у сабе тэндэнцыi 

вытварыць якую-колечы з iх, не маюць перад 

гiсторыяй апраўдання на сваѐ iснаванне. Рана-

позна яны прымушаны сысцi з гiстарычнай 

арэны, уступаючы месца другiм, якiя 

валодаюць ярчэйшымi асобнасцямi. 

Утварэнне трывалай дзяржавы i яе разрост 

варункуецца iншымi прычынамi: для 

ўтварэння дзяржавы народу трэба мець 

пачуццѐ свайго гiстарычнага пасланнiцтва, 

будзь то ў постацi пашырэння якога 

веравызнання, якой агульналюдзкай цi 

нацыянальнай iдэi, будзь то ў зорме вялiкага 

высiлку ў змаганнi са стыхiйнымi пагрозамi 

або абароны людскiх грамад перад вялiкiмi 

небяспекамi. Маленькая дзяржаўная адзiнка 

вырастае ў аграмадную i сiльную дзяржаву, 

калi ў яе маецца вылучна ѐй прыналежная 

гiстарычная мiсыя, якую яна выконуе ў часе. 

Выканаўшы сваю гiстарычную мiсыю, 

дзяржава, калi не пастанаўляе сабе iншай 

гiстарычнай мiсыi, пачынае памалу занепадаць 

i зыходзiць з гiстарычнай арэны. Гэтак было з 

В[ялiкiм] Кн[яствам] Лiтоўскiм. Яго 

гiстарычная мiсыя, каторая высунула гэту 

дзяржаву на гiстарычную вiдаўню, была ў 

змаганнi з татарскай навалай. На гэтым 

змаганнi Лiтоўская дзяржава расла i крэпла, 

але калi татарская моц была зломленая, то ў 

Лiтвы не аказалася ў запасе новага 

пасланнiцтва, якое-бы пабуджала да чыну яе 

грамадзянаў, i яна, ня маючы да правядзення ў 

гiсторыi свае ўласнае мэты — нi палiтычнай 

анi рэлiгiйнай, — павiнна была падпасць пад 

чужыя палiтычныя i рэлiгiйныя ўплывы i сысцi 

з балон гiсторыi. 

Маскоўскае княства разраслося дзякуючы 

таму, што яно ўзяло на сябе выключнае 

прадстаўнiцтва грэцкага абрадку на ўсходняй 

славяншчыне i прапаганду грэцкага праваслаўя 

памiж фiнскiмi, татарскiмi i другiмi народамi 

эўрапейскага ўсходу i Сiбiры. ―Руская‖ вера 

была галоўнай спружынай, якая паслужыла да 

ўтварэння Расiйскай iмпэрыi. Акамеўшае ў 

служэннi маскоўскаму абсалютызму 

праваслаўе ў ХIХ ст. пачало ўжо трацiць сваю 

сiлу, i, разам з iм, расiйская дзяржава пад канец 

гэтага стагоддзя яўна стала кланiцца да ўпадку. 

Вайна i рэвалюцыя крэпка скалынулi гмах 

расiйскай дзяржавы, але камунiзм улiў у яе 

замiраўшыя жылы новыя iмкненнi. Цi гэты лек 

акажацца скутэчным, нам сягоння трудна 

судзiць. 

Але якое ж месца ў гiсторыi прызначана нам, 

крывiчам? А найперш, цi маецца ў нас 

апраўданне на iндывiдуальнае iснаванне ў 

гiсторыi? 

Перш чым даць адповедзь на гэтыя пытаннi, 

мы павiнны выяснiць, якiя маюцца ў нас 

iндывiдуальныя рысы, на аснове каторых 

можна наш народ лiчыць асобным 

гiстарычным iндывiдумам. 

Справы нашы, на першы погляд, выяўляюцца 

не найлепей. Мы ня маем, падобна жыдам, 

сваѐй асобнай рэлiгii, якая б нас аддзяляла ад 

другiх блiзкiх i далѐкiх нам народаў. Больш 

таго, акром рэлiгiйнай залежнасцi ад цэнтраў iх 

у нас iснуе падзел народу на праваслаўных i 

каталiкоў. За гэтым падзелам iдуць да нас 

культурныя i палiтычныя ўплывы, якiя вяжуць 

нас з прадстаўнiчкай грэцкага праваслаўя 

Масквой i прадстаўнiчкай рымскага каталiцтва 

Варшавай. Рэлiгiйнай iндывiдуальнасцi ў нас 

няма, а яшчэ горшае — няма волi знайсцi сабе 

рэлiгiйную iндывiдуальнасць. Няма нават 

такога шукання, якое бачым мы ў якіх 

украiнцаў, каторыя на нашых вачах твораць 

уласную нацыянальную царкву, пераносячы 

грэцкае праваслаўе на свой нацыянальны 

грунт. Насаджанне, чужымi рукамi i ў чужых 

iнтарэсах, сярод нашых грамадзянаў унiяцтва 

носiць чыста спэкулятыўны характар i ня можа 

сыграць для нас ролi нацыянальнай. 

Значна лепей стаiць справа з мовай. Наша мова 

памiж усходнеславянскiмi — расiйскай, 

польскай, украiнскай — абладае сваiмi 

асобнымi рысамi i характарам. Праўда, гэтыя 

рысы значна зацертыя даўгалетнiмi суседскiмi 

— ня гэтулькi ўплывамi на нас, колькi — 

запозычкамi ў нас. Але ўсѐ ж такi нашая мова, 

з яе блiзка тысячалетняй гiсторыяй, багатай i 

мала даследаванай этнаграфiяй, зь’яўляецца 

адной з галоўнейшых астояў нашай 

нацыянальнай iндывiдуальнасцi. Заданнем 

нашай маладой навукi i прыгожай 

пiсьменнасцi ѐсць праца над ачысткай гэтай 

мовы i паглыбленнем яе iндывiдуальных 

рысаў. На жаль, пры цяперашнiм 

паднявольным стане нашага народа i яго 

падзеле справа гэта ня лѐгкая. Пагатоў у нас 

самых яшчэ замала волi да шукання i 

знаходжання сваѐй iндывiдуальнасцi ў родным 

слове. А тым часам ад гэтай волi цалкам 

залежыць будучыня нашай мовы: калi мы 

будзем перапаўняць свой слоўнiк словамi, 

запазычанымi ад суседзяў, — мы страцiм з 

часам нават тыя iндывiдуальныя рысы, якiмi 

цяпер валодаем, i на'дварот, калi мы будзем 

унiкаць суседскiх словаў i зваротаў, а галоўнае, 

словаў, перажарганаваных з суседнiх моваў, i 

заступаць iх па магчымасцi яркiмi, сваѐмi 

ўласнымi словамi, узятымi з вуснаў народа або 

са старой пiсьменнасцi, то перамога будзе на 

нашай старане: мы ня толькi абаронiм, але й 

паглыбiм iндывiдуальнасць сваѐй мовы. 

Аднак галоўнай астояй нашай 

iндывiдуальнасцi i крынiцай нашага 

гiстарычнага прызвання ѐсць нашыя 

гiстарычныя традыцыi. Адноўленне нашых 

гiстарычных традыцыяў у нацыянальнай 

свядомасцi дасць нам адразу ярка выражаную 

iндывiдуальнасць сярод народаў, якiя нас 

акружаюць. Крывiчанскае племя распадаецца 

на тры галiны: лiтоўскую (якая калiсь ухадзiла 

ў склад В. Кн. Лiтоўскага), ноўгарадска-

пскоўскую i северскую. Галоўныя традыцыi 

ўсiх трох гэтых галiн крывiчоў — iх 

народапраўства, якое выражалася даўней у 

вечавым укладзе, i дэцэнтралiзацыя, якая 

вынiкае з пашаны да асобы. Нашыя 

гiстарычныя традыцыi не маюць нiчога 

супольнага нi з маскоўскiм азiяцкiм 

абсалютызмам анi з польскiм анархiстычным 

шляхецтвам. Мы павiнны навязаць iзноў 

парваную нiць нашых гiстарычных традыцыяў 

i на iх будаваць нашыя гiстарычныя заданнi. 

Вялiкае значэнне ў гiсторыi i ў жыццi народаў 

мае iх нацыянальнае iмя. Iмя народа або яго 

злiвае i змешвае з другiмi, або яго аддзяляе ад 

другiх. У шуканнi сваѐй iндывiдуальнасцi мы 

павiнны мець волю спынiцца на тым спамiж 

нашых гiстарычных iмѐн, каторае найбольш 

поўна i праўдна акрэсляе нас як народ. Дзеля 

гэтага не можа нас здаволiць iмя беларусы. 

―Беларусы‖ — гэта пераходная ступень, часць 

цэлага рускага, якое, як нам ведама, абымае 

канглямэрат народнасцяў самых разнаякiх 

расаў i плямѐнаў ад Балтыкi да Ўладзiвастоку. 

У гэтай безбярэжнай мазайцы мы як беларусы 

будземо толькi нязначным, безiндывiдуальным 

камешкам, пакліканне якога будзе ніякавець ў 

цэлым. Другое нашае гiстарычнае iмя — лiтва 

— не абымала цэласцi, а толькi адну, 

заходнюю галiну нашага племя, гэта самае 

можна сказаць аб наўгародцах, пскоўцах i 

северанах. Адзiна iмя крывiчы абымае ўсе 

галiны нашага племя, i яно даволi выразiста 

адцяняе нашу iндывiдуальнасць у гiстарычнай 

мiнуўшчыне. Дзеля гэтага, не выракаючыся 

iншых гiстарычных i правiнцыянальных 

нашых iмѐн, мы павiнны крэпка трымацца 

iменi крывiчы як адзiнага iменi, якое 

прыналежыць вылучна толькi нашаму народу.  

Урэшце, раз народ мае даволi iндывiдуальных 

рысаў, каб гiсторыя апраўдала яго iснаванне, 

то народ гэты мае права такжа на сваю 

дзяржаўнасць. Але iснаванне дзяржавы толькi 

тады апраўдваецца гiсторыяй, калi гэта 

дзяржава выконвае якое-колечы гiстарычнае 

пасланнiцтва. 

Якое ж нашае пасланнiцтва, каторае мы 

павiнны выканаць перад чалавецтвам? 

Пачнем ад найблiжэйшых нашых заданняў. 

Найперш, на нашай павiннасцi ляжыць 

аб’яднаць, разарваныя ў мiнулым, часткi 

нашага народа ў адно цэлае. Гэта датыча не 

толькi свежа крывавячай раны, дакананай 

расiйска-польскай угодай у Рызе, але такжа 

звязання ў адно цэлае ўсяго балтыцкага 

славянства, усiх трох галiнаў крывiчанскага 

племя. Нашая, заходняя, галiна крывiчоў 

павiнна ўзяць на сябе гэтае вялiкае гiстарычнае 

пасланнiцтва ў стасунку да сваiх пабратымаў 

— паўночнай i северскай галiнаў. Акром гэтага 

нутранога пасланнiцтва на нас ляжыць яшчэ 

пасланнiцтва агульналюдзкае: крывiчанская 

славяншчына ў цэлым павiнна даць чалавецтву 

новыя культурныя цэннасцi. Даўна было 

заўважана ўжо расiйскiмi вучонымi, што на 

ўсiм абшары Расiйскай iмп.рыi толькi ў 

ноўгарадска-пскоўскiм i беларускiм краю iснуе 

саўсiм асобнае, саўсiм самаiстае i 

iндывiдуальнае будаўнiцтва. Але важнейжым 

за iндывiдуальнае будаўнiцтва ѐсць 

iндывiдуальны ўклад жыцця, iндывiдуальная 

псыхiка ў падходзе да сацыяльнага 

будаўнiцтва, абапертая на iндывiдуалiзме. 

Нашае заданне ў гiсторыi — дэцэнтралiзм i 

народапраўства, якiя дадуць новыя цэннасцi, 

несучы вызваленне чалавецтву, якое 

задыхаецца ў путах стадна-цэнтралiстычнага 

абсалютызму, таксама i дэмакратычных, як у 

манархiстычных i сацыялiстычных сучасных 

нам дзяржавах. 

Мы павiнны знайсцi самiх сябе ў кожнай 

дзедзiне духовай i матэрыяльнай творчасцi, у 

сацыяльным укладзе, у рэлiгii i мастацтве. I на 

гэты шуканнi прабiў ужо вялiкi час. 

Гора тым, хто перад аблiччам вялiкага 

гiстарычнага моманту, якi iдзе ўжо, стане з 

пустымi рукамi, або — нi зiмны, нi гарачы. 

Артыкул: В. Ю. Ластоўскага 

 

 
 

150 пытанняў і адказаў 
з гісторыі Беларусі 

12. Ці была ў Беларусі мангола-татарская 

няволя?  

Пасля ўтварэння на пачатку ХІІІ стагоддзя 

Мангольскай дзяржавы ў выніку захопніцкай 

палітыкі Чынгісхана і ягоных нашчадкаў былі 

паняволеныя народы Сібіры, Паўночнага 

Кітая, Сярэдняй Азіі, Закаўказзя, Малой Азіі, 

Блізкага Ўсходу. У 1236-1243 гадах былі 

заваяваныя велізарныя абшары Ўсходняй і 

Цэнтральнай Эўропы, у тым ліку расейскія і 

ўкраінскія княствы, спустошаныя землі Малой 

Польшчы, Вугоршчыны, Маравіі, Славакіі, 

Чэхіі, Букавіны, Малдовы, Румыніі, Далмацыі, 

Балгарыі... Мангольскія ханы стварылі 

найвялікшую імперыю ў гісторыі свету, яны 

арганізоўвалі ваенныя экспедыцыі ў Эгіпет, 

Паўднѐва-Ўсходнюю Азію, Японію, на востраў 

Яву...  

Беларусь не была паняволеная мангола-

татарамі. Захаваліся паданні пра пераможныя 

бітвы нашых продкаў з імі пад Койданавам у 

1249 годзе, каля Магільны, над Акунѐўкаю, але 

гэта хутчэй за ўсѐ легендарныя звесткі, якія 

трапілі на старонкі летапісаў значна пазней, у 

ХVІ стагоддзі. Беларусы змагаліся з татара-

мангольскімі наездамі ў 1259, 1275, 1277 гадах. 

Аднак гэта былі менавіта наезды, уварванні. 

Беларусь ніколі не падпарадкавалася Залатой 

Ардзе, ніколі не ведала азіяцкай няволі. 

Тэрміны «мангола-татарскае нашэсце», 

«мангола-татарскае іга», «дамангольскі 

перыяд» і г.д. у дачыненні да беларускай 

гісторыі надуманыя. Тут у адрозненне, скажам, 

ад расейскіх земляў, якія 240 гадоў уваходзілі 

ў склад Залатой Арды, натуральны працэс 

гістарычнага развіцця не парушаўся, дзякуючы 

чаму, напрыклад, яшчэ стагоддзямі жыло веча 

- інстытуцыя сярэднявечнай дэмакратыі, тым 

часам як у Маскоўскай дзяржаве ўсталявалася 

азіяцкая дэспатыя.  

У беларускай гісторыі ѐсць слаўная старонка, 

якая да апошняга часу замоўчвалася. Задоўга 

да хрэстаматыйна вядомай Кулікоўскай бітвы, 

яшчэ ў 1362 годзе, войска Вялікага Княства 

Літоўскага пад кіраўніцтвам Альгерда разбіла 

каля Сініх Водаў войскі трох татарскіх ханаў. 

У выніку ўкраінскія землі былі вызваленыя ад 

мангола-татарскай няволі. 

 

 
 

Партрэтныя скульптуры 
Вітаўта і Ягайлы 

артрэтныя скульптуры вялікага князя Вялікага 

княства Літоўскага Вітаўта і польскага караля 

Ягайлы змогуць убачыць мінчане і госці 

беларускай сталіцы ў Нацыянальным 

гістарычным музеі Беларусі. Шырокай 

аўдыторыі фігуры будуць прадстаўлены з 25 

кастрычніка па 3 лістапада.  

 
Вітаўт. Гравюра А. Гваньіні, 1578 год 

Урачыстая прэзентацыя фігур князя Вітаўта і 

караля Ягайлы пройдзе ў музеі 24 кастрычніка. 

Праект рэалізаваны дзякуючы фінансавай 

падтрымцы кампаніі Japan Tobacco 

International (JTI), адзначылі ў музеі.  

Фігуры выкананыя ў поўны рост. Вобраз 

дзяржаўных дзеячаў адноўлены на падставе 

дбайнага вывучэння гістарычных крыніц і 

іканаграфіі. Пры партрэтным увасабленні і 

рэканструкцыі касцюмаў задачай мастакоў 

было максімальна наблізіцца да гістарычных 

рэалій. Вобраз Вітаўта адноўлены на аснове 

малюнка з асабістай пячаткі князя, мініяцюры 

пачатку XVI стагоддзя і гравюры з кнігі 

Гваньіні 1578-га. За аснову партрэта Ягайлы 

ўзятая выява з надмагілля караля, адзенне 

ўзноўленае па выяве з іконы "Пакланенне трох 

каралѐў".  

Партрэтныя скульптуры зрабілі сябры 

Беларускага саюза мастакоў Павел Лук і Юрый 

Піскун. Павел Лук стварыў шэраг скульптур на 

гістарычную тэматыку: "Эмілія Плятэр", 

"Кастусь Каліноўскі", "Францыск Скарына". 

Юрый Піскун працуе ў розных жанрах 

станковага жывапісу, у дэкаратыўна-

прыкладным мастацтве. У апошнія гады 

мастак выканаў рэканструкцыю гістарычных 

касцюмаў для Мірскага і Нясвіжскага замкаў.  

Фігуры Вітаўта і Ягайлы зоймуць ганаровае 

месца ў залах музея, прысвечаных 

сярэднявечнай гісторыі Беларусі. 

 

 

Гусарыя: па сьлядах 
аднаго міту 
Крылы прымацавалі гусарам у эпоху 

рамантызму. Але бітву пад Кірхгольмам 

выйгралі такі гусары. Алег Дзярновіч  

Ураганныя хвалі вершнікаў зь нізка 

прыгнутымі дзідамі, трапятаньне сьцяжкоў, 

навальнічны шум апераных крылаў, 

прымацаваных да рыцарскіх панцыраў, тупат 

конскіх капытоў і рык тысяч мужчынскіх 

горлаў. Менавіта так падаюцца сцэны 

гусарскіх атак XVI—XVII ст. у літаратуры. 

Вершнікі з крыламі за плячыма — неад’емны 

атрыбут славы Рэчы Паспалітай ці наадварот 

— сымбаль жорсткага і адначасова фэерычнага 

панаваньня. 

Ураганныя хвалі вершнікаў зь нізка 

прыгнутымі дзідамі, трапятаньне сьцяжкоў, 

навальнічны шум апераных крылаў, 

прымацаваных да рыцарскіх панцыраў, тупат 

конскіх капытоў і рык тысяч мужчынскіх 

горлаў. Менавіта так падаюцца сцэны 

гусарскіх атак XVI—XVII ст. у літаратуры. 

Вершнікі з крыламі за плячыма — неад’емны 

атрыбут славы Рэчы Паспалітай ці наадварот 

— сымбаль жорсткага і адначасова фэерычнага 

панаваньня. 

 
Гістарычныя рэаліі аказаліся больш 

празаічнымі. Супрацоўнік Музэю польскага 

войска ў Варшаве Вітольд Глэнбовіч 

прааналізаваў выявы гусарыі ды ўсе наяўныя ў 

музэйных зборах гусарскія панцыры. Паводле 

яго высноў, у музэях няма арыгіналу гусарскіх 

крылаў XVII ст. Экспанаваныя ў залях 

гусарскія кірасы з крыламі зьяўляюцца, 

праўдападобна, кампазыцыямі ХІХ ст., дзе 

крылы ня маюць аўтэнтычнага паходжаньня. 

Аналіз іканаграфіі і захаваных экспанатаў 

паказвае, што ў XVII ст. крылы мацаваліся 

гусарамі да сѐдлаў і не пераўзыходзілі па 

вышыні галавы ваяра. Толькі ў канцы XVII — 

пач. XVІII ст., ужо пасьля таго як гусарыя 

страціла сваѐ баявое значэньне, крылы пачалі 

мацаваць да наплечнікаў, што надавала 

большую параднасьць ваенным цырыманіялам. 

Вобраз гусарыі як крылатых вершнікаў быў 

замацаваны і распаўсюдзіўся ў канцы ХІХ — 

пач. ХХ ст. дзякуючы малюнкам, створаным 

дзеля ўмацаваньня сэрцаў палякаў, што былі 

пазбаўлены Айчыны. У выніку 

агульнапрынятым стаў вобраз вершніка ў 

кірасе з прымацаванай да наплечнікаў парай 

высокіх крылаў, густа ўтыканых пѐрамі арла ці 

ястраба. 

 
Вынікі сваіх дасьледаваньняў польскі гісторык 

агучыў у верасьні на торуньскай навуковай 

канфэрэнцыі «Паўночныя войны ў XVI—XVIII 

ст.», прысьвечанай чатырохсотгодзьдзю бітвы 

пад Кірхгольмам. 27 верасьня 1605 г. войска 

ВКЛ пад кіраўніцтвам вялікага гетмана Яна 

Караля Хадкевіча разграміла значна большыя 

сілы Швэцыі. У той бітве з арміі Хадкевіча 

загінула толькі каля 100 чалавек, а страты 

швэдаў ацэньваюцца ў некалькі тысяч. 

Паводле тактычных характарыстык бітва пад 

Кірхгольмам характарызуецца ваеннымі 

спэцыялістамі як адная з найбольш выдатных у 

гісторыі Новага часу. Гусарыя выканала ў 

бітве ключавую ролю. І паўсюль у польскіх 

падручніках яна ўвасабляе славу польскай 

зброі. 

На канфэрэнцыі ў Торуні вядомы дасьледчык 

гісторыі ВКЛ Анджэй Рахуба, пакуль 

беларускія і літоўскія ўдзельнікі вытрымлівалі 

паўзу, акцэнтавана зьвярнуў увагу прысутных 

на тое, што пад Кірхгольмам увогуле не было 

польскіх сілаў, а на дапамогу войску ВКЛ 

падышлі толькі 300 рэйтараў курляндзкага 

герцага. Канфэрэнцыя засьведчыла сучасную 

тэндэнцыю сярод значнай часткі польскіх 

гісторыкаў — варта вырашаць 

гісторыяграфічныя праблемы, а не памнажаць 

патрыятычныя легенды. 

Высновы? Гусары з крыламі сапраўды 

існавалі. Праўда, з гледзішча пашыранага 

клішэ, гэтае відовішча ў XVII ст. не было такім 

маляўнічым, як уяўлялася ў ХІХ—ХХ ст. Але 

на сучасьнікаў падзей атака гусарыі рабіла 

незабыўнае ўражаньне. Ці варта ў такім разе 

дадаткова ўпрыгожваць гісторыю? 

Артыкул: Алега Дзярновіча 

 

 

 

 

 

 

На Вілейшчыне знайшлі сляды 
першабытных людзей 
 

Раскопкі ладзіла археалагічная экспедыцыя на 

чале са знакамітым Міхасѐм Чарняўскім. 

Крамянѐвыя прылады часоў каменнага веку 

знайшлі ўдзельнікі археалагічнай разведкі ў 

суботу, 17 верасня, каля вѐскі Цынцавічы на 

паўночным ўзбярэжжы возера Вула. Раскопкі 

праводзіліся пад кіраўніцтвам археолага 

Міхася Чарняўскага. 

 
У экспедыцыі ўдзельнічалі мясцовы 

краязнаўца Аляксандр Зайцаў і кіраўнік 

вілейскага «Таварыства аховы помнікаў» 

Дзяніс Канэцкі. 

Даследчыкі ўскрылі два квадратныя метры 

зямлі, дзе знайшлі  

восем крамянѐвых прадметаў і каля 20 частак 

прыладаў, якія сведчаць пра тое, што ў час 

мезаліту тут было паселішча. Знойдзеныя 

прадметы − пераважна нажы. 

Міхась Чарняўскі плануе арганізаваць на гэтай 

стаянцы археалагічную экспедыцыю летам, 

прыцягнуць да ўдзелу студэнтаў гістарычнага 

факультэта. 

— Чаму вы накіраваліся менавіта на Вулу? 

Археалогія 

— Яшчэ ў дарэвалюцыйных публікацыях ѐсць 

звесткі, што на возеры Вула на Вілейшчыне 

знаходзілі слупы.  

Мяркуецца, што там было паселішча на палях. 

А ў Літве ѐсць група даследчыкаў, якія 

шукаюць археалагічныя рэчы пад вадой. Таму 

што ў вадзе ўсѐ цудоўна захоўваецца − скура, 

сеткі, вопратка. Гэта неверагодна, бо такія 

старажытныя рэчы не знойдзеш наверсе, у 

пяску парахнеюць нават жалеза і кераміка, а 

пад вадой захоўваецца і арганіка. 

Група літоўскіх даследчыкаў скантактавалася з 

археолагамі з Акадэміі навук, тут і я 

далучыўся, бо больш-менш ведаю гэтыя 

месцы, і Максім Чарняўскі, мой сын. Летась, у 

кастрычніку, мы сабраліся, прыехалі на Вулу. 

У савецкі час там знайшлі сапрапель і пачалі 

асушаць возера. Цяпер яго няма. 

 
А ў цэнтры засталася купа дрэў, якія 

нагадваюць востраў. Напэўна, там і было 

паселішча на палях. Па карце я бачыў, дзе 

было балота, значыць даўней там было возера. 

Паглядзеў, дзе ѐсць сухія астравы і паўастравы, 

сасновы лес − там старажытны карэнны бераг. 

Мы тады паехалі з поўначы, прайшлі па 

паляўнічай дарожцы, і знайшлі на лясных 

выварацях даволі многа крэменю. Там была 

стаянка каменнага веку. А вось керамікі ці 

наканечнікаў стрэлаў, па якіх можна 

вызначыць, якая там была культура, не 

знайшлі, як і слупоў. Вось і вырашылі 

даследаваць гэты ўчастак, каб сказаць, калі тут 

было паселішча, расказаць пра яго і самых 

першых людзей, што жылі ў наваколлі Вулы. 

Дзяніс Канэцкі запрашаў мяне на 

археалагічную разведку з вясны. Вось я, 

нарэшце, знайшоў вольны час. 

− Ці цяжка вызначыць, да якога перыяду 

адносяцца знойдзеныя вамі прадметы? 

− Да якой культуры адносяцца керамічныя 

вырабы, вызначаю практычна адразу. 

Крамянѐвыя вырабы вызначаю па форме. У 

кожным перыядзе была свая «мода». Гэта 

звязана з пераменай роду дзейнасці, заняткаў. 

Калі людзі жылі за кошт палявання, 

наканечнікі стрэлаў былі лістападобныя. 

Кабанчыка падбіў − дастаеш стралу і палюеш 

зноў. 

Калі нашы продкі пачалі ваяваць паміж сабой, 

стала магчымым захапіць багацці, напрыклад, 

статак жывѐл, і людзі пачалі рабіць наканечнікі 

на чалавека. Яны былі баявыя, шыпастыя, каб 

ахвяра магла толькі зламаць дрэўка, а 

наканечнік заставаўся ў целе на цэлае жыццѐ, і 

чалавек заставаўся калекам. Такія наканечнікі 

належаць перыяду позняга неаліту і бронзавага 

веку. 

− Дзе яшчэ вы займаліся раскопкамі ў нашым 

рэгіѐне? 

− Самая першая мая самастойная разведка 

была ў 1964 годзе. На перашыйку паміж 

Нараччу і возерам Мястра ѐсць невялікая рэчка 

Скема. Паўднѐвую стаянку «Скема-1» я 

раскопваў даволі шмат гадоў. Знайшоў цікавыя 

разнастайныя абломкі керамікі, добрыя 

наканечнікі стрэлаў, сякеркі. 

Самыя старажытныя людзі жылі там 7 тысяч 

гадоў таму, у раннім неаліце, яны былі 

прадстаўнікамі нарвінскай культуры. Гэта 

продкі сучасных эстонцаў, уяўляеце, як далѐка 

трапілі. Яны змяшаліся з мясцовымі жыхарамі, 

і атрымалася гібрыдная ўсвяцкая культура. 

Ёсць фрагменты іх рэчаў у Княгініне, Крывічах 

і нават у вѐсцы Малмыгі. 

Праводзіў раскопкі ў вѐсцы Кусеўшчына, 

стаянку знайшоў жыхар Кабыльніка Чэслаў 

Каспарэўскі. Гэта перыяд мезаліту, прыкладна 

8 тысяч гадоў да нашай эры. Тыя людзі яшчэ 

не ведалі керамікі. На самой Віліі, у Сосенцы, 

працавалі некалькі гадоў. Тады толькі збіраліся 

заліваць вадасховішча. Там таксама 

дакерамічная эпоха. 

Ёсць такая вѐска Кастыкі, стаіць каля 

ўпадзення Сэрвачы ў Вілію. Там знайшоў 

бронзавую сякеру, якая цяпер знаходзіцца ў 

музеі старажытнабеларускай культуры. 

На раскопках са мной былі студэнты. Паклаў 

сякеру на пень, а сам пачаў замалѐўваць месца, 

дзе яна была. Адзін студэнт вырашыў 

праверыць, ці добра яна сячэ. І стукнуў ѐй у 

пень. Сякера была ў выдатным стане, як 

новенькая, а ўдар пашкодзіў лязо. 

− Дасталася яму за гэта? 

− А ніхто не прызнаўся. Ну, што зробіш. А 

сякеру аднавілі. 

 
Вялікія паселішчы ў раннім мезаліце і крыху ў 

палеаліце былі каля вусця рэчак Драі і Белай, а 

пасля Вілія інтэнсіўна падразала бераг, зямля 

падала ў глыбіню, рака наносіла жвір. Там 

захавалася мноства костак і касцяных вырабаў. 

Калі адтуль даставалі жвір, то ў ім 

«вылоўлівалі» жалеза, дрэва, косткі. Так 

знайшлі сотню ўнікальных вырабаў: кінжалы, 

матыкі, сякеры, жазло шамана, косткі маманта, 

валасатага насарога, нават шаблязубага тыгра. 

Гэта ўнікальная калекцыя, яшчэ не 

апублікаваная, бо даследуецца. У Беларусі 

больш нічога падобнага няма. 

Мезаліт − сярэдні каменны век. На Беларусі 

доўжыўся з 9 па 5 тысячагоддзе да нашай эры. 

Сапрапелі − шматвяковыя адкладанні ў 

прэсных вадаѐмах, якія сфарміраваліся з 

адмерлых водных раслін, астанкаў жывых 

арганізмаў, частак перагною. 

Артыкул:Рэгіянальная газета 22 верасня 

2011\ 

 

 

Кліч 

роднай  
мовы 
 
 

Для Бацькаўшчыны-маці буду йграць! 
                        Я.Купала 

        80 гадоў Нілу Гілевічу 

Беларускі паэт, грамадскі дзеяч і заснавальнік 

Таварыства беларускай мовы нарадзіўся 30 

верасня 1931 года. 

Ніл Сымонавіч 

Гілевіч — адзін з найстарэйшых беларускіх 

літаратараў. Прырода шчодра надзяліла яго 

шматгранным талентам: паэт-лірык, сатырык і 

публіцыст, драматург, палымяны прамоўца, 

трыбун, грамадскі дзеяч, асветнік, вучоны, 

фалькларыст, перакладчык. 

Пяру гэтага жывога класіка айчыннай 

літаратуры належаць паэтычныя зборнікі 

"Запаветнае", "У добрай згодзе", "Як дрэва 

карэннем", раман у вершах "Родныя дзеці" 

(1985), а таксама шэраг зборнікаў сатыры і 

гумары, кніг для дзяцей, п’ес і аповесці 

―Перажыўшы вайну‖. Менавіта ѐн стварыў 

культавы ―Сказ пра Лысую гару‖. Апрача 

гэтага Ніл Гілевіч выдаў кнігі пра 

літаратуразнаўстве і фалькларыстыцы, ѐн 

таксама працуе ў галіне перакладу. 

Перастварыў па-беларуску творы  звыш 400 

славянскіх паэтаў і пісьменнікаў 

 

Ax, Беларусь, мая ты доля... 
 

Ax, Беларусь, мая ты доля, 

Мая сляза і пацалунак, 

Маѐ ў бярозках белых поле, 

Мой песнямі набіты клунак! 

 

Нясу цябе праз далі ў далі, 

Спыняюся на землях розных, 

Каб скрозь пачулі і пазналі 

Гамонку вѐсен вербалозных. 

 

Нясу цябе насустрач люду 

У тых вачах, што мне дала ты, 

У словах тых, якімі буду 

Да скону марнага багатай. 

 

Цябе гукаю, дзе ні стану, 

З табой сябруючы, сябрую, 

Гаю, калі наносяць раны, 

Дзеля цябе грахі дарую. 

 

Імя тваѐ дае мне сілы, 

Хоць не хвалюся я табою — 

Як пацалункам самым мілым, 

Як самай горкаю слязою. 

 

 

25 сакавіка... 
 

Дваццаць пятага сакавіка — 

Годны дзень 

Беларускай дзяржавы. 

Веснаплынных вятроў талака 

Пыл з кароны атрэсла іржавы. 

Шматавалі нас досыць арлы 

І з адной, і з дзвюма галавамі. 

Мы не зь нейкай бязроднай імглы, 

Нас вякі як сваіх 

Гадавалі. 

Мы — ратаі святла, 

Крывічы, 

Верхачы неўміруючай Пагоні. 

Маладзік сакалом на плячы, 

Гартны меч у цьвярдое далоні. 

Лучыць нашыя мары рака 

Бел-чырвона-белага сьцяга. 

Дваццаць пятага сакавіка — 

Наша сьвята, 

Пароль 

І прысяга! 

 

 

Імя Айчыны 
 

Давеку я, напэўна, не збяру 

Усю яе ў праявах разнастайных. 

Маленькая, як сэрца, Беларусь 

Адданая любоўю вырастае. 

 

За бохан сонца, што з маленства меў, 

Ці сплаціш ѐй душэўнаю турботай?.. 

Сваю Айчыну ўбач і зразумей, 

I ў ѐй сябе ты зразумееш потым. 

 

Сваѐй Айчыны яснае імя, 

Нібы ўласнае — 

He дай запляміць... 

I светлы цень буслінага крыла 

Над рэкамі, дарогамі, палямі. 

 

 

Маме 
 

Гэты ранак мяне паклікаў... 

I паўторыцца зноў адно: 

Я, любові тваѐй галінка, 

Тонка стукаюся ў акно. 

 

Ты пачуеш або прысніцца — 

I падхопішся: хто там? як? 

I ўспуджанаю сініцай 

Затрапеча душа твая. 

 

Выйдзеш, мама, 

у настылы ранак, 

За начнога цяпла парог, — 

Белалобым, густым туманам 

Прыпаду я табе да ног. 

Каб край быў вольным... 

Беларуская Рэфармацыя і ідэя 

сувэрэнітэту 

18 красавіка 1563 году накіраваў з Клецка ў 

Цюрых ліст да швайцарскага тэоляга-

кальвініста Генрыха Булінгера, у якім 

прыведзены ўнікальныя зьвесткі аб пачатку 

рэфармацыйнага руху ў Вялікім Княстве 

Літоўскім. Будны піша, што пасьля таго як 

"сьвятло слова Божага зазьзяла ў Нямеччыне, 

Швайцарыі, Ангельшчыне ды Францыі", у 

хуткім часе яно дасягнула і да "нашых краѐў" і 

"азарыла канцлера нашага Мікалая Радзівіла, 

князя на Алыцы й Нясьвіжы". 

Ён ня толькі 

"разам са сваім дваром прыняў вучэньне 

Хрыста, але і вырашыў, што ўсе людзі, якія 

знаходзяцца пад яго ўладай, павінны быць 

асьвечаны гэтым вучэньнем". Рэалізаваць 

гэтую задачу, піша Будны, Радзівіл узяўся без 

прамаруджаньня. Ён прыцягнуў да справы 

"набожных міністраў эвангельля", якія 

складаліся галоўным чынам з маладых, 

энэргічных і адукаваных людзей, выхаванцаў 

Кракаўскага ўнівэрсітэта, і даручыў ім 

кіраваць рэфармацкімі суполкамі. Многія 

касьцѐлы й цэрквы, якія знаходзіліся ва 

ўладаньнях князя, былі "перапрафіляваныя" ў 

зборы, або пратэстанцкія храмы. Рэформай, 

падкрэсьлівае Будны, было ахоплена як 

каталіцкае, так і значная частка праваслаўнага 

насельніцтва. 

Як вядома, Рэфармацыю ў ВКЛ падтрымалі ня 

толькі Мікалай Радзівіл Чорны, яго браты і 

некаторыя нашчадкі, але даволі значная частка 

беларускай і літоўскай арыстакратыі, панства, 

шляхты. Пратэстантамі, альбо эвангелікамі-

рэфарматарамі, гарачымі прыхільнікамі 

Рэфармацыі былі такія выдатныя грамадзкія 

дзеячы, як Астафей Валовіч, Леў Сапега, 

Мікалай Монвід-Дарагастайскі і некаторыя 

іншыя, якія адыгралі вырашальную ролю ў 

дзяржаўным, палітычным, рэлігійным, 

культурным жыцьці ВКЛ, у прыватнасьці 

Беларусі XVI - пачатку XVII стст. Спачуваў 

Рэфармацыі кіеўскі ваявода, лідар 

праваслаўнай партыі Канстанцін Астроскі. 

У чым прычына такой прыхільнасьці, такіх 

рашучых крокаў, чаму прадстаўнікі 

старажытных буларускіх праваслаўных і 

каталіцкіх знакамітых родаў, па сутнасьці 

беларуская фэўдальная і палітычная эліта, 

парывала з традыцыйнай рэлігіяй, адмаўлялася 

ад веры бацькоў, уступала ў канфлікт і са 

сваімі сем'ямі, і са сваім станам, і з 

каралеўскай уладай, і з канстанцінопальскім 

патрыярхатам або з рымскай курыяй?! 

Канечне, прычына не ў асабістых амбіцыях, 

шляхецкіх свавольствах, даніне модзе і да т.п., 

а сьвядомай сьветапогляднай і грамадзянскай 

пазыцыі, у жаданьні рэфармаваць наяўнае 

рэлігійнае, сацыяльна-палітычнае, 

эканамічнае, духоўна-культурнае жыцьцѐ 

грамадзтва. 

Справа ў тым, што з пачатку XVI ст. у 

духоўным жыцьці ВКЛ, беларускім 

менталітэце ўсѐ большую сілу набываюць ідэі 

Адраджэньня й Рэфармацыі, якія істотна 

ўплываюць на грамадзкую сьвядомасьць, 

дзейнасьць асобных людзей і сацыяльных 

групаў. Фундаментальнай ідэяй гэтых рухаў 

была ідэя свабоды, менавіта на хвалі 

Адраджэньня й Рэфармацыі фармуецца ідэя 

свабоды, сувэрэнітэту ва ўсіх яе аспэктах - 

рэлігійным, нацыянальна-культурным, 

дзяржаўным. Рэфармацыя, сьцьвердзіўшы 

прынцып асабістых стасункаў з Богам, 

праклала шлях ня толькі да рэлігійнай, але і да 

нацыянальна-культурнай свабоды. Францыск 

Скарына, папярэднік беларускай Рэфармацыі, 

сваім перакладам Бібліі, патрыятызмам, 

абгрунтаваньнем такіх каштоўнасьцяў, як 

родная мова, Радзіма, веды, мараль і наагул 

духоўнасьць, паклаў пачатак ідэі беларускага 

нацыянальна-культурнага сувэрэнітэту. 

Вялікая заслуга мысьляра ў абуджэньні 

нацыянальнай сьвядомасці беларускага народа, 

што зьяўляецца асновай ідэі сувэрэнітэту. Ідэя 

нацыянальна-культурнага сувэрэнітэту, як 

вядома, была падтрымана і распрацавана 

рэфарматарамі Сымонам Будным і асабліва 

м 

у знакамітых прадмовах да "Катэхізіса" і 

"Эвангельля". Самое выданьне "Катэхізіса" на 

роднай беларускай мове, да чаго мелі 

дачыненьне разам з Сымонам Будным Мацей 

Кавячынскі і Лаўрэн Крышкоўскі, зьявілася 

эпахальнай падзеяй у гісторыі станаўленьня 

ідэі беларускага нацыянальна-культурнага 

сувэрэнітэту. 

Нацыянальна арыентаванымі былі беларускія 

магнаты-пратэстанты Астафей Валовіч, Леў 

Сапега і некаторыя іншыя. Канечне, галоўны 

ўнѐсак гэтых, можна сказаць, стаўпоў нацыі, у 

сьцьвярджэньні дзяржаўнага сувэрэнітэту, але 

ж яны многа зрабілі на ніве беларускай 

культуры: кнігавыданьня, школьнай адукацыі, 

роднай мовы. Прывяду адзін малавядомы, але 

характэрны прыклад. Калі рыхтавалася другое 

выданьне Статуту Вялікага Княства Літоўскага 

(1566), некаторыя члены рэдакцыйнай камісіі 

(Аўгустын Ратундус, Пѐтр Раізі) настойвалі на 

замене беларускай мовы на лацінскую. Але 

гэтаму запярэчылі патрыятычна настроеныя 

беларускія юрысты, у прыватнасьці, пісар 

вялікакняжацкай канцылярыі, кальвініст 

Марцін Валадковіч і некаторыя іншыя. Іх 

падтрымаў кіраўнік статутавай камісіі канцлер 

Астафей Валовіч, у выніку чаго Статут быў 

апублікаваны на беларускай мове. Магчыма, 

дыскусія паміж "лацінікамі" і "беларусістамі" 

працягвалася далей, у перыяд падрыхтоўкі 

Статута 1588 г. Прычым, на карысьць 

"беларусістаў". Ва ўсякім разе, у адной са сваіх 

прадмоваў да Статута, Сапега з гордасьцю 

сьцьвярджаў, што мы "не обчым якім языком, 

але сваим власным права списаныя маем". 

Менавіта ў Статуце 1588 г. было зафіксавана, 

што "писар земский мает по руску, литерами и 

словы рускими, все листы, выписы и позвы 

писати, а не иншым езыком и словы". 

Вельмі прывабнай для пэўных колаў 

грамадзтва ВКЛ, галоўным чынам буйных 

фэўдалаў, а таксама гараджанаў, была ідэя 

царкоўнай незалежнасьці, якую, як вядома, 

зьмяшчала ў сабе Рэфармацыя. Эвангеліцка-

рэфармацкая царква ўяўлялася Мікалаем 

Радзівілам Чорным, Мікалаем Радзівілам 

Рудым і іншымі ў якасьці самастойнай 

нацыянальна-дзяржаўнай царквы, незалежнай з 

аднаго боку ад Рыма, з другога - ад 

Канстанцінопаля і Масквы. Была створана 

аўтаномная адміністрацыйна-тэрытарыяльная 

царкоўная сыстэма (шэсьць дыстрыктаў - 

Віленскі, Завілейскі, Наваградзкі, Рускі, 

Берасьцейскі, Жмудзкі - на чале з 

супэрінтэндантам, з сынодамі 

агульнацаркоўнымі і ў дыстрыктах), з даволі 

выразнымі элемэнтамі дэмакратыі і 

парлямэнтарызму, прычым ня толькі ў 

арганізацыйным жыцьці, але і ў дачыненьнях 

паміж братамі розных станаў. На жаль, спроба 

зрабіць пратэстанцкую царкву царквой 

нацыянальна-дзяржаўнай не была пасьпяховай. 

На гэта меліся свае прычыны, але ж гэта 

спроба пакінула пасьля сябе ідэю рэлігійна-

царкоўнай незалежнасьці, якую беларускія 

дзяржаўныя і царкоўныя дзеячы намагаліся 

рэалізаваць на працягу гісторыі і якая не 

страціла сваѐй актуальнасці і ў нашых днях. 

Рэфармацыя ўкараніла ў грамадзкае жыцьцѐ 

ідэю верацярпімасьці, талерантнасьці, якая 

была зафіксавана ў шэрагу дзяржаўных 

дакумантаў (Прывілеі 1563, 1568, Варшаўская 

канфэдэрацыя 1573 г., Статут ВКЛ 1588 - Разд. 

3, арт. 3). Гэта ідэя даказала сваю палітычную 

эфэктыўнасьць на працягу 60-80 гг. XVI ст., 

дапамагаючы будаваць дзяржаўны сувэрэнітэт 

краіны, падтрымліваць грамадзкую згоду, 

праводзіць рэформы, разьвіваць культуру. 

Вялікай памылкай дзяржавы, ураду, 

беларускай фэўдальнай эліты была 

пераарыентацыя зь ідэі рэлігійна-канфэсійнай 

талеранцыі на ідэю вуніі. Знаходзячыся ў 

дуаканфэсійным культурна-рэлігійным 

асяродзьдзі, паміж Усходам і Захадам, Сцылай 

Польшчы і Харыбдай Маскоўскай дзяржавы 

нельга было прымаць аднабаковы заходні ўхіл. 

Калі Леў Сапега гэта зразумеў - было ўжо 

позна. Вялікае Княства Літоўскае, Беларусь, 

Украіна калаціліся ад рэлігійных і сацыяльных 

канфліктаў, якія разбуралі грамадэтва й 

дзяржаву, набліжалі краіну да страты 

сувэрэнітэту. Аднак самай моцнай ідэяй, якая 

вынікала з менталітэту Рэфармацыі, была ідэя 

дзяржаўнага сувэрэнітэту. Менавіта жаданьне 

бачыць Вялікае Княства незалежнай краінай 

стымулявала беларускую магнатэрыю 

ахвяраваць сямейнымі традыцыямі, "верай 

бацькоў", міласьцю караля. Радзівілы, 

Валовічы, Сапегі, Кішкі, Хадкевічы, Гарнастаі, 

Пацы, Глябовічы, Дарагастайскія - далѐка ня 

поўны пералік тых з беларускага і літоўскага 

панства, хто прыняў Рэфармацыю і хто займаў 

у ВКЛ ключавыя дзяржаўныя пасады. Вядома, 

што XVI стагодзьдзе для ВКЛ - гэта эпоха 

вялікіх рэформаў, якія стымуляваліся 

рэфармацыйным рухам і ўмацоўвалі 

дзяржаўны сувэрэнітэт краіны: аграрная 

рэформа (1557-1569), т.зв. "валочная памера", 

судова-адміністратыўная рэформа (1564-1566), 

якая цэнтралізавала і палітычна стабілізавала 

дзяржаву, стварыла (як падкрэслівае Я. Юхо) 

самую сучасную ў Эўропе судовую сыстэму і 

прававую тэорыю, заканадаўства. Прыкладамі 

зьяўляюцца тры Статуты - 1529, 1566, 1588 

гадоў. Абараняючы незалежнасьць, беларускія 

і літоўскія магнаты-кальвіністы "далі бой" 

польскім фэўдалам, якія імкнуліся гранічна 

абмежаваць дзяржаўны сувэрэнітэт ВКЛ на 

Люблінскім сойме (1569). На жаль, Мікалая 

Радзівіла Чорнага ўжо не было зь імі. Аднак 

дзякуючы Валовічу, Радзівілу Рудаму ды 

іншым, ВКЛ захавала некаторыя істотныя 

атрыбуты сваѐй незалежнасьці: урад, войска, 

скарб, заканадаўства, адміністрацыю, 

дзяржаўную - беларускую - мову. Праз 

некаторы час, дзякуючы тым жа магнатам, 

узнавіў сваю працу і сойм ВКЛ. Статутам 1588 

былі нэўтралізаваныя некаторыя іншыя 

абмежаваньні дзяржаўнага сувэрэнітэту ВКЛ. 

Выпрацаваная пад уплывам Адраджэньня й 

Рэфармацыі ідэя беларускага сувэрэнітэту 

прайшла доўгі й пакутлівы шлях, стала самай 

актуальнай ідэяй нашага часу.  

Артыкул: Сямѐна Падокшына, друкуецца 

паводле газэты "Літаратура і Мастацтва", 

19 траўня 1995 г. 

 

 
 

 

Палітычная дейнасць 

В. Ю. Ластоўскага 
 

Вацлаў Дастоўскі адзін з выбітных сыноў 

беларускай зямлі, ѐн зьяўляецца адным з 

ідыѐлагаў утварэння незалежнай Беларусі. 

Сваѐ ж палітычнае жыццѐ ѐн пачаў з 1902 г., 

калі дзевятнаццацігадовым юнаком стаў 

сябрам Польскай сацыялістычнай партыі 

Літвы і Беларусі.  

 
Вацлаў Ластоўскі ў рэдакцыі "Нашай Нівы". Вільня, 1914 год 

Там ѐн пазнаѐміўся са сваѐй першай жонкай 

Марыяй Іваноўскай, якая працавала ў 

чытальні польскіх сацыялістаў. У Рызе, дзе 

спрабаваў здаць экзамены на атэстат 

сталасці, аднак, паводле ўласных слоў 

"зрэзаўся" на рускай мове. Менавіта з Рыгі 

Ластоўскі атправіў свій першы артыкул у 

«Нашу Ніву». [ 1, 29] З гэта перыяду 

пачынаецца фармавацца любоў да ўсяго 

баларускага. Гэта любоў паспрыяла ягонаму 

перагоду з польскіх сацыялістаў у 

Беларускую сацыялістычную грамаду. 

Праўда, сябрам ѐн БСГ Ластоўскі пабыў 

толькі 2 гады, аднак свайму крэда – 

служэння беларускаму народу не здралзіў да 

апошніх дзѐн свайго жыцця!  

Аляксандр Уласаў запрасіў Ластоўскага 

працаваць у рэдакцыю «Наша Нівы », дзе 

заняўшы пасаду сакратара пазнаѐміўся з 

братамі Луцкевічамі, Я. Купалам, А. 

Лявіцкім і Альгердам Бульбай. Нашаніўскі 

перыяд стаў шмат вызначальным для 

Ластоўскага, як у культурным, так і ў 

палітычным сэнсе [2, 13]. У студзені 1910 г. 

выйшла «Кароткая гісторыя Беларусі». Калі 

ваенны фронт у 1915 годзе наблізіўся да 

Вільні, шмат хто з нашаніўцаў выехалў з 

яго, Ластоўскі застаўся, дзе ў той час быў 

загадчыкам першай беларускай кнігарні. А. 

Луцкевіч так апісвае тыды становішча 

Вацлава "ѐн ня быў ані сацыялістам, ані 

рэвалюцыянерам, дык і ня мог зьліцца з тым 

радыкальным цячэннем, якое ў нас заўсѐды 

тады панавала" [1, 36].  

У той жа час Ластоўскі меў намер разам з 

баронам Казімерам Шафнагелем і князем 

Вінцэнтам Святаполк-Мірскім і некаторымі 

ксяндзамі стварыць клерыкальна-

кансэрватыўную партыю. 

У 1916-1917 гадах Вацлаў Ластоўскі 

рэдагаваў у Вільні грамадзка-палітычную і 

літаратурную газету нацыянальна-

дэмакратычнага кірунку "Гоман". Стаў 

адным з аўтараў "Мэмарандуму 

прадстаўнікоў Беларусі", які адстойваў 

права беларускага народу на нацыянальна-

дзяржаўнае разьвіццѐ і які быў 

прадстаўлены ў 1916 годзе на міжнароднай 

канферэнцыі ў Лазане. А ў 1918 г. выдаваў 

газету «Krywiиanin» [3, 8].  

Ластоўскі быў адным з тых палітыкаў, што 

стаялі ля вытокаў абвешчанай 25 сакавіка 

1918 году Беларускай Народнай Рэспублікі, 

а ў снежні 1919-га ўзначаліў яе Раду 

міністраў. Ён неаднаразова выступаў у 

абарону растаптанай бальшавікамі 

беларускай дзяржаўнасці перад Лігаю 

Нацый. 

У канцы 1918 году ўзначаліў прадстаўніцтва 

ўраду БНР пры літоўскай Тарыбе, быў 

беларускім аташэ пры літоўскім пасольстве 

ў Бэрліне. З 1919 — у партыі беларускіх 

эсэраў, са сьнежня 1919 да красавіка 1923 

узначальваў Раду міністраў БНР (быў 

прэм’ерам). Удзельнічаў у арганізацыі 

антыпольскага партызанскага руху ў 

Заходняй Беларусі, быў старшынѐм Сувязі 

нацыянальна-дзяржаўнага вызваленьня 

Беларусі. Быў зняволены польскімі ўладамі, 

у 1920 яму дазволена выехаць ў Літву. У 

красавіку 1923 году выйшаў з ураду БНР і 

адышоў ад актыўнай палітычнай дзейнасці. 

Выдаваў у Коўні літаратурна-навуковы 

часопіс «Крывіч» (1923—1927). 

Артыкул: Дамарад В. А. 

155 год таму, у Вільні ў 

будынку бібліятэкі Віленскага 

ўніверсітэта адчынены Музей 

старажытнасцяў пры чынным 

удзеле К. і А.Тышкевічаў (1856). 

Уласныя калекцыі музею 

перадалі Я.П. і К.П.Тышкевічы, 

У.Сыракомля, А.К.Кіркор, 

Т.У.Нарбут, Ф.Багушэвіч і 

іншыя. 

205 год з дня нараджэння  

беларускага рэвалюцыянера 
Міхал Валовіч (6.6.1806—21.7.1833)

  

 
 

 

 

 
 

Заснавальнік: Студэнцкая гістарычная суполка ―Аматары Беларускай Гісторыі імя В. Ю. Ластоўскага‖ 

Галоўны рэдактар: Дамарад В. А. 

Кантактныя тэлефоны: (029) 732-75-93 

E-mail: Recoba20.bel@mail.ru . Інтэрнэт: www.amataribelhist.gumshpora.ru,  

http://belarus-amatary.livejournal.com 
Наклад: 50 асобнікаў  

 

 

 

 

mailto:Recoba20.bel@mail.ru
http://www.amataribelhist.gumshpora.ru/

